
	                                        Хроника 


● 2 июньдә ТР Дәүләт Советы Президиумының чираттагы утырышы узды. Утырышны республика парламенты Рәисе урынбасары Александр Гусев үткәрде.

Анда  дүртенче чакырылыш ТР Дәүләт Советының унтугызынчы утырышын 9 июньдә үткәрү турында карар кабул ителде.
Бу көнне Президиум парламентарийлар каравына 35 мәсьәлә кертергә тәкъдим итте. ТР Дәүләт Советы Секретаре Лилия Маврина хәбәр иткәнчә, аларның 22 се – Татарстан Республикасы закон проектлары. 3 проект - өченче, дүртесе – икенче, 15 закон проекты беренче укылышта карау өчен әзерләнгән.
Депутатлар сессиядә “2010 ел өчен Татарстан Республикасы бюджеты үтәлеше турында”, “2010 ел өчен Татарстан Республикасы Мәҗбүри медицина иминияте фонды бюджеты үтәлеше турында”, “ТР Бюджет кодексына үзгәрешләр кертү турында” закон проектларын караячак. 
9 июньдә депутатлар шулай ук, ТР Дәүләт Советының закон чыгару инициативасы буларак, РФ Дәүләт Думасына җибәрү өчен, “Россия Федерациясе Пенсия фонды, Россия Федерациясе Социаль иминият фонды, мәҗбүри медицина иминияте Федераль фонды һәм мәҗбүри медицина иминияте территориаль фондларына иминият кертемнәре хакында” Федераль законның 8 һәм 58 статьяларына үзгәрешләр кертү турында” Федераль закон проектын карар дип көтелә.
Моннан тыш, Дәүләт Советы Президиумы парламент утырышы көн тәртибен Башкортостан Республикасы Корылтае – Дәүләт Җыелышы һәм ТР Дәүләт Советының Идел буе нефть химиясе комплексы предприятиеләрен чимал белән тәэмин итү мәсьәләсен хәл итүдә ярдәм күрсәтү турында РФ Хөкүмәтенә уртак мөрәҗәгате хакындагы тагын бер мәсьәлә белән тулыландыруга бәйле тәкъдимне хуплады. ТР Дәүләт Советының Баулыда узган Икътисад, инвестицияләр һәм эшкуарлык комитеты һәм БР Корылтае – Дәүләт Җыелышының Сәнәгать, транспорт, төзелеш, элемтә һәм эшкуарлык комитетының уртак утырышында әлеге мәсьәләләр хакында фикер алыштылар.
● 3 июньдә Дәүләт Советы Рәисе, республика Волейбол федерациясе президенты Фәрит Мөхәммәтшин Казанда пляж волейболы буенча Континенталь кубок этабын ачты. Казанга дөньяның 8 иленнән 6 ир-атлар һәм 5 хатын-кызлар командасы килде.
“Хөрмәтле спортчылар һәм волейбол җанатарлары, Казанга рәхим итегез! Сезне Татарстан Республикасы Хөкүмәте, Волейбол федерациясе һәм пляж волейболы җанатарлары исеменнән сәламлим,  - диде Татарстан парламенты башлыгы. - Быел Казан Россия Федерациясенең волейбол башкаласына әйләнде. Ир-атлар һәм хатын-кызлар командасы ил чемпионнары булды һәм яңа стартларга әзерләнә. Безнең илдә пляж волейболы популярлаша бара. Бу ярышларның мавыктыргыч булачагына ышанам”.
Шулай ук парламент җитәкчесе ТР Волейбол федерациясе планнары турында сөйләде. “2013 елгы Универсиадага пляж волейболы буенча ябык үзәк төзү планы бар. Бу хакта уйлап бетерергә кирәк. Спортчыларга ярышларны залда яки ачык һавада үткәрүне кайсы яхшырак булу-булмавын ачыкларга кирәк”, - диде Фәрит Мөхәммәтшин.
●  4 июньдә РФ Федераль Җыены Дәүләт Думасы Рәисе Борис Грызлов ТР Президенты Рөстәм Миңнеханов белән берлектә Казан IT-паркында булды һәм Татарстанда IT өлкәдә гамәлгә куела торган проектлары белән танышты.
Аерым алганда, аңа дәүләт хезмәтләре порталы, “Электрон Хөкүмәт”, “ГЛОНАСС+112” мониторингы үзәге, бизнес-инкубатор тәкъдим ителде.
Шулай ук Борис Грызловка “Россия, алга” Гомумроссия иҗтимагый хәрәкәте Татарстан бүлегенең ике инновацияле проекты турында сөйләделәр. Аерым алганда, бу - һөнәри мәгариф системасын модернизацияләү һәм эшче һөнәрләрне популярлаштыру проектлары.

Журналистлар белән аралашу вакытында Борис Грызлов “Бердәм Россия” партиясенең Татарстанда күп эш башкаруын билгеләп үтте. “Моны күрсәткечләр буенча бәяләп була. Беренче кварталда Татарстанда сәнәгать җитештерүе 7,5 процентка артты – бу Россия буенча уртача күрсәткечләрдән артыграк”, - дип билгеләп үтте РФ ФҖ Дәүләт Думасы Рәисе.

 Борис Грызлов, массакүләм мәгълүмат чаралары вәкилләре сорауларына җавап биреп, Татарстанның соңгы елларда зур күрсәткечләргә ирешүен билгеләп үтте. 
“Без бүген фикерләшә торган мәсьәләләр дә бар”, - дип, ул мисалга «Стратегия-2020» программасын китерде. «Аны тормышка ашыруга дөньякүләм кризис аяк чалды. Шуңа карамастан, без стратегиядәге контроль саннарны һәм контроль күрсәткечләрне үзгәрешсез калдырабыз”, - диде Борис Грызлов. 

 “Уртак эшкә һәр гражданин үз өлешен кертмәсә, безгә алга китә алмаячакбыз. Ә дәүләтнең югары нәтиҗәлелеге нәкъ менә шуңа бәйле”, - диде ул. 

Б.Грызлов “Бердәм Россия” партиясе тарафыннан РФ Дәүләт Думасына сайлауларга әзерлек кысаларында ниләр эшләнүе турында да сөйләде. 
“Бу елның мартында узган сайлаулар  репетиция генә булмады, ә Дәүләт Думасына сайлау кампаниясенә старт бирде. Март сайлаулары йомгаклары сайлаучыларның “Бердәм Россия” партиясенә ышануын күрсәтә. Күрсәткечләр, 4 ел элек булганга караганда да, югарырак”, - дип белдерде спикер. 
Борис Грызлов сүзләренә караганда, сайлаулар  алдыннан тормышка ашырырга кирәкле берничә этап бар. Аның берсе – партиянең төбәкләрдәге оешмаларында конференцияләр уздыру. “Бу этап бик мөһим. Без ниләр эшләгәнебез турында хисап тотарга һәм агымдагы елның сентябрь аенда кабул ителәчәк программага кертү зарур булган йөкләмәләрне тупларга тиеш”, - диде ул. 
Б.Грызлов шулай ук Гомумроссия халык фронтын төзү кысаларында партиягә бик күп төрле җәмәгать оешмаларының кушылуын билгеләп үтте. “Бу оешмаларның фикерләрен җыйнап, без илебез гражданнары фикерен туплый алабыз. Бу рәсми сайлау кампаниясе алдыннан бик мөһим этап булып тора”, - диде ул. 
ТР Президенты Рөстәм Миңнеханов шулай ук “теләсә кайсы партиянең (хакимият партиясе булган очрак та бигрәк тә) үз халкына хезмәт итәргә тиешлеген” билгеләп үтте. 

“Без проектлар турында игълан итәбез, аларны тормышка ашырабыз. Әмма хәл итәсе проблемалар да бар әле. Владимир Путинның безгә башка уңай көчләрне җәлеп итү турындагы өндәмәсе илебездә дә, республикада да уңай кабул ителде”, - диде ТР Президенты. 
Б.Грызлов Казанның Универсиаданы бу елның җәендә үк кабул итәргә әзер булуын белдерде. “Студентларның бөтендөнья спорт уеннары өчен кирәк булган барлык нәрсә дә эшләнер. Һәм иң мөһиме – спорт объектларына зур акчалар түгелде дигән фикерләр авыр йөк булып калмаячак”, - диде спикер. Б.Грызлов ТР Президенты Рөстәм Миңнеханов белән бергә “Санкт-Петербург” волейбол үзәгендә, “Буревестник” йөзү бассейнында һәм Универсиада авылында булды.
● 8 июньдә ТР Дәүләт Советы  Рәисе Фәрит Мөхәммәтшин Казан федераль университеты бинасында башкарма производство турындагы законнар эшләүне үстерү мәсьәләләре буенча узган  “Суд карарларын һәм башка органнарның актларын мәҗбүри үтәтүнең нәтиҗәлелеге” дигән халыкара фәнни-гамәли конференциядә катнашты. Һәм кунакларны ТР Президенты, парламент һәм ТР Хөкүмәте исеменнән сәламләде. 

Ул илебезнең Халыкара суд башкаручылары берлегенә керүенә ике ел узуга ук, Татарстанның дәрәҗәле форумнар үткәрү урынына әйләнүен билгеләп үтте. Парламент башлыгы фикеренчә, конференциянең көн тәртибенә чыгарылган мәсьәләләр суд карарларын һәм башка органнарның актларын мәҗбүри үтәтү системасының халыкара тәҗрибәсен гомумиләштерүгә багышланган һәм алар бүгенге Россия өчен гаять тә әһәмиятле. 
“Суд карары үтәлгәндә генә гадел хөкем була ала. Суд карарларының үтәлүе – бу дәүләткә булган хөрмәт күрсәткече, халыкның хокукый культурасының мөһим индикаторы. Нәкъ менә суд приставлары институты булу сәбәпле, гаделлек килә, бик үк гади булмаган гражданлык процессларына нокта куела”, - диде спикер. 
Фәрит Мөхәммәтшин билгеләп үткәнчә, Татарстанның суд приставларын республика гражданнары хөрмәт итә, аларның халык арасында абруе зур.  
Спикер журналистлар белән аралашу вакытында республика парламентарийларының, суд карарларын үтәүнең кайбер процедураларын гадиләштерү  максатыннан, кайбер мәсьәләләр буенча закон чыгару инициативалары белән чыгарга әзер булуын билгеләп үтте. 
● 9 июньдә IV чакырылыш Дәүләт Советының унтугызынчы утырышы ачылды (тулырак “Дәүләт Советы утырышы” бүлегендә) . 
● 10 июньдә Саранскида РФ Хөкүмәте Рәисе Владимир Путин мордва халыкының Россия дәүләте халыклары белән бердәмлегенә 1000 ел тулуны бәйрәм итүгә әзерлек һәм билгеләп үтү буенча оештыру комитетының икенче утырышын уздырды. Әлеге чарада ТР Дәүләт Советы Рәисе Фәрит Мөхәммәтшин да катнашты. Фәрит Мөхәммәтшин оештыру комитетында Татарстан исеменнән чыгыш ясый. 
● 11 июньдә ТР Дәүләт Советы Рәисе Фәрит Мөхәммәтшин республиканың Әтнә районындагы Сабантуй бәйрәмендә катнашты. Ул Әтнә халкын һәм район кунакларын язгы кыр эшләренең төгәлләнүе белән котлады. Фәрит Мөхәммәтшин үзенең тәбрикләү сүзендә республикада барыбыз да яраткан милли бәйрәм – Сабантуйлар башлануын билгеләп үтте. Аның сүзләренә караганда, бүгенге Сабантуйның икенче бер бөтенхалык бәйрәме – Россия көне алдыннан узуы символик мәгънәгә ия. 

Аннан соң Дәүләт Советы Рәисе Татарстан Президенты Рөстәм Миңнехановның тәбрикләү хатын укыды. “Татар өчен, кайда гына яшәсә дә, сабан бәйрәменең символлары, традицияләре якын һәм кадерле”, - диелә республика башлыгының мөрәҗәгатендә. 
“Бөек татар шагыйре Габдулла Тукай елында бәйрәмдә аның туган якка, үз халкына багышланган шигырьләре күп мәртәбәләр яңгыраячагына ышанам, чөнки безнең барыбызны да мәдәнияткә, гореф-гадәтләргә, туган телгә мәхәббәт берләштерә. Сабантуй берләшүнең куәтле факторы булып тора”, - дигән юллар бар ТР Президентының котлавында. 
Фәрит Мөхәммәтшин әтнәлеләргә уңышлар һәм иминлек теләде. Республика парламенты башлыгы билгеләп үткәнчә, узган елгы корылыкка һәм терлекләрне кышлату кыен шартларда узуына да карамастан, авыл кешеләре терлекләрнең баш санын саклап калган, язгы кыр эшләрен вакытында башкарып чыккан. Ул авыл хезмәтчәннәренә башкарган эшләре өчен рәхмәт белдерде. “Әтнә районында үз җирен яратучы хезмәт сөючән халык яши. Әтнәлеләр республика икътисадын үстерүгә үз өлешен кертә”, - диде Татарстан парламенты башлыгы һәм район кешеләренә Татарстан Дәүләт Советы Рәисенең Рәхмәт хатларын тапшырды. 
● 16 июньдә ТР Дәүләт Советы Рәисе Фәрит Мөхәммәтшин Германиядән килгән хезмәттәшләре белән очрашты. Чит ил парламенты делегациясен Германия федератив республикасы Бундестаг Германия- Россия парламент төркеме Рәисе Бернхард Кастер җитәкли.
Делегация составында Германия парламенты депутатлары Ларс Линдеманн, Йоханна Фосс, Йозеф Риф, Михаэль Глосс, Вольфганг Тифензее һәм башка рәсми затлар бар иде. 
Кунаклар өчен парламент музеена һәм китапханәгә, утырышлар залына, матбугат вәкилләре эш бүлмәләренә, аппарат-студия блогына, конференция залына һ.б. экскурсия оештырылды. Парламент музеенда Бернхард Кастер дәрәҗәле кунаклар китабына рәхмәт сүзләре һәм теләкләр язды. 

“Сезне Дәүләт Советында күрүемә шатмын”, - дип сәламләде кунакларны Фәрит Мөхәммәтшин. Ул Дәүләт Советының берничә ел элек төзелгән парламент үзәгенең Германия парламенты проекты нигезендә салынуын искәртте. 
 “Без, кызыксынып, Татарстан парламентын карау теләге белән килдек, - дип ассызыклады Кастер әфәнде очрашу вакытында. – Безнең өчен Росссия Федерациясе субъектлары хакимияте закон чыгаручы органнары эше белән танышу мөһим”. 
Очрашуда катнашучылар парламент эше үзенчәлекләре турында сөйләште, сәяси һәм иҗтимагый тормышка кагылышлы актуаль мәсьәләләр буенча фикер алышты. 

Чарада Татарстан ягыннан ТР Дәүләт Советы Секретаре Лилия Маврина, ТР Дәүләт Советының Дәүләт корылышы һәм җирле үзидарә комитеты рәисе Валентина Липужина, Законлылык һәм хокук тәртибе комитеты рәисе Шакир Яһудин катнашты. 
● 16 июньдә «Российская газета»да ТР Дәүләт Советы Рәисе Фәрит Мөхәммәтшинның әлеге газетаның Казандагы филиалы журналистларына “Эшлекле иртәнге аш” форматында биргән әңгәмәсе басылып чыкты. Әңгәмә белән “Чыгышлар, белдерүләр һәм мөрәҗәгатьләр” бүлегендә танышырга мөмкин.   
● 17 июньдә Казанда ТР Дәүләт Советында Бәйсез дәүләтләр бердәмлегенең Парламентара Ассамблеясенең мәдәният, мәгълүмат, туризм һәм спорт буенча даими комиссиясе утырышы узды. Утырышны РФ Дәүләт Думасының Мәдәният комитеты рәисенең беренче урынбасары Елена Драпеко алып барды. 

Ул комиссия утырышын оештыручыларга һәм шәхсән РФ Дәүләт Думасы депутаты Илдар Гыйльметдиновка рәхмәт белдерде. Казан турында җылы итеп сөйләп, ул А.Герценның сүзләрен искә төшерде. Татарстан башкаласының көнчыгыш һәм көнбатыш дөньяның кисешү урыны булуын билгеләп үтте. “Казанда һәм Татарстанда Россиянең язмышы, бу ике мәдәниятның берлеге чагылыш таба. Сезнең безне Сабантуй кебек милли бәйрәмдә катнашырга чакыруыгызга бик шатбыз”, - диде ул. 

ТР Дәүләт Советы Рәисе Фәрит Мөхәммәтшин, киңәшмәдә катнашучыларны республика җитәкчелеге исеменнән сәламләп, уңышлы эшчәнлек теләде. Комиссия шөгыльләнә торган мәсьәләләрнең Татарстан парламентарийларына да якын булуын билгеләп үтте. “Советлар Берлеге таралганнан соң, культурология белән бәйле миссиябез (аңа туризм да, спорт та керә) халыкларны, БДБ илләрен нык җепләр белән бәйләп тора. 

Спикер сүзләренә караганда, бүгенге көндә мәгълүмат бик күп, аның да төрлесе бар. Әмма халыклар бер-берсенә тартыла, аларны уртак тарих, мәдәният, бер-берсенә якын торган телләр берләштерә. “Берләшеп, бер-береңә якынаеп, без көчле була барабыз, бер-беребезгә ярдәм итешәбез һәм бу шатландыра да”, - диде Фәрит Мөхәммәтшин. “Мин бу нисбәттән сезнең миссиягезнең бик мөһим булуын ассызыклап үтәсем килә. Әгәр моны кемдер бәяләп бетерми икән, димәк, сез хәл итә торган бурычларның асылына төшенеп җитми. Сез тынычлык саклау, берләштерү буенча конструктив эш алып барасыз”, - диде Фәрит Мөхәммәтшин. 

Парламент башлыгы кунакларга Татарстан, республикада тормышка ашырыла торган проектлар турында сөйләде. 

Билгеле булганча, Бәйсез дәүләтләр бердәмлегенең Парламентара Ассамблеясе Казахстан Республикасының Алма-Ата шәһәрендә 1992 елның 27 мартында гамәлгә куелган. Ул күпләрне кызыксындыра торган закон проектларын әзерләү өчен консультатив орган буларак карала. Мәдәният, мәгълүмат, туризм һәм спорт буенча даими комиссия дә 1992 елда оештырылган. Алар алдына милли законнарда гуманитар өлкәдә гомумкабул ителгән халыкара-хокукый нормаларны саклауны тәэмин итә торган модельле законнар (норматив рекомендацияләрдән торган закон акты яисә теге яки бу мәсьәләне хәл итү юлларын күрсәткән хокукый карарларның төрле вариантлары) һәм башка документларны әзерләү, милли законнарны якынайту, халыкара әһәмияткә ия булган конферецияләр, бәйгеләр, юбилейлар, спорт чараларын хуплау кебек бурычлар куела.

Комисия әгъзалары Бәйсез дәүләтләр бердәмлеге илләре өчен мәгълүмат кодексы проекты, “Спорт әзерлеге турында”, “Технопарклар турында”, “Мәдәни мирас объектлары турында” модельле законнар проектлары һәм башка мәсьәләләр турындада фикер алышты. 
●  19 июньдә ТР Дәүләт Советы Рәисе Фәрит Мөхәммәтшин Чувашия Республикасының Батыр районы Шыгырдан авылында булган II Бөтенроссия авыл Сабан туенда катнашты. Бәйрәмгә Чувашстан Республикасы Президенты Михаил Игнатьев, РФ Президентының Идел буе федераль округындагы вәкаләтле вәкиле урынбасары Николай Овсиенко да килде.

“Чувашстан белән Татарстан Республикаларының икътисад, мәдәният, мәгариф, медицина, спорт өлкәләрендә күптәнге һәм ныклы элемтәләре бар. Халык саны буенча татарлар Чувашстанда 3 нче урында булса, Татарстанда гомер итүче чувашлар да, шулай ук, 3 нче урында тора, халыкларыбыз арасында уртак яклар күп. Алга таба алдыбызда торган бурыч – этномәдәни төрлелекне, төрле халыкларның гореф-гадәтләрен саклау, үстерү, барлык халыкларның туган теленең сафлыгын һәм язуын саклау”, - дип басым ясап әйтте Чувашстан Президенты. “Идел буенда, безнең республикада һәм күршедәге төбәкләрдә милләтара һәм конфессияара тынычлыкка ирешеп, килешеп яшәү элек тә бар иде, хәзер дә шулай, киләчәктә дә шулай булсын өчен без мөмкин булганның барысын да эшләргә бурычлыбыз. Рухи-әхлакый тәрбия бүген безнең өчен  әһәмиятле фактор булып тора. Шундый бәйрәмнәр үткәреп, XXI гасыр яшьләрен без ата-бабаларыбыз үрнәгендә, ул заман рухында һәм олылар ярдәмендә тәрбияләргә, шуңа күнектерергә тиешбез. Гади кеше өчен исә тотрыклылык һәм үзара хөрмәт кирәк, ә күрше төбәкләр белән дустанә яшәү һәр як өчен дә кадерле, отышлы”, - дип нәтиҗә ясады Михаил Игнатьев. 

Н.Овсиенко, Идел буе федераль округында инде икенче тапкыр шундый зур Сабан туе уздырылуын әйтеп, федераль округ башлыгы Григорий Рапотаның Сабан туе тәбрикнамәсен укыды. 
ТР Дәүләт Советы Рәисе Фәрит Мөхәммәтшин, Шыгырданның бәйрәм мәйданына җыелганнарга мөрәҗәгатендә милли бәйрәмебез - Сабан туе белән Татарстан җитәкчелеге һәм халкы исеменнән котлап, сәламнәр һәм матур теләкләр җиткерде. 

Татарстан парламенты җитәкчесе Сабан туеның Татарстан белән Башкортстан кысаларына гына сыймыйча, бөтен Россия төбәкләрен колачлаганлыгына, чит илләрдә дә иң күркәм бәйрәмнәрнең берсе буларак кешеләрне җәлеп иткәнлегенә игътибарны юнәлтте. “Үзебезнең халыкны таныткан һәм бердәмлекне-бергәлекне ныгыткан шушы бәйрәмнәр аша илебезне, гореф-гадәтләребезне, телебезне башка милләтләргә матур итеп күрсәтәбез”, - диде Ф.Мөхәммәтшин. 
“Мондый бәйрәмнәр татар белән башкорт халыкларын гына түгел, төрле милләт халыкларын да берләштерә, шуның белән гаять кыйммәт”, - диде ул. Спикер Чувашстан Президентына илкүләм Сабан туе үткәрергә алынуларына, 500 еллык тарихы булган 1690 йортлы саф татар авылы Шыгырдан халкына кунакчыллыклары өчен рәхмәт белдерде. “Авыл борынгылыгы белән генә түгел, үсеше белән дә сокландыра һәм тирә-якта хезмәт сөючәнлекләре белән танылган милләттәшләребез өчен безнең йөзебез кызарырлык түгел, шуның өчен дә рәхмәт. Бөтен Идел буе төбәгендә шушы авыл эшкуарлары мәйдан тота, аларга безнең халык исеменнән рәхмәт”,  - диде ТР Дәүләт Советы Рәисе. 

Чыгышының соңында Ф.Мөхәммәтшин Татарстан Республикасы Президенты Рөстәм Миңнехановның сәламләвен укыды. 

“Татарлар өчен, кайда яшәүләренә карамастан, Сабан туе бәйрәме традицияләре чиксез якын. Сабан туенда халыкның хезмәт сөючәнлеге, ачык күңеллелеге, кунакчыллыгы, эчкерсезлеге - иң яхшы яклары чагылыш тапкан. Безнең яраткан милли бәйрәмебез борынгы гореф-гадәтләр белән заманчалыкны бергә үреп чагылдыра, шуның белән Сабан туе төрле мәдәниятләрне һәм халыкларны җәлеп итә, иң мөһиме – безнең чорда да туган йорт җылысын, борынгы көй-моңнар матурлыгын, халык ярышларының үзенә тартуын берни дә алыштыра алмавы һәркемгә ачык аңлашыла”,  - диелә Татарстан Президенты мөрәҗәгатендә. 

“Сабан туе илебезнең бик күп төбәкләрендә һәм төрле илләрдә үткәрелә, шуңа күрә татар халкы, Татарстан якынрак, аңлаешлырак була бара, мәдәният, икътисад, мәгариф, фән һ.б. өлкәләрдә хезмәттәшлек чикләре киңәя, бу исә киләчәккә ышанычны арттыра”, - дип басым ясап әйтә Р.Миңнеханов әлеге тәбрикләү хатында.

● 2-11 июнь көннәрендә Аргентина башкаласы Буэнос-Айрес шәһәрендә Рус теле һәм әдәбияты көннәре узды. Чараларда Татарстан Республикасыннан Татарстанның халык шагыйре, Дәүләт Советы депутаты Роберт Миңнуллин катнашты.
Рус теле һәм әдәбияты көннәре кысаларында Аргентинаның мәртәбәле белем бирү учреждениеләренең берсе булган Гете көллиятендә Габдулла Тукайның тууына 125 ел тулуга багышланган презентация үтте. Проект РФ дәүләт милли сәясәте концепциясен гамәлгә ашыру кысаларында әзерләнде.
● 23 июньдә ТР Дәүләт Советында “Дәүләт һәм муниципаль хезмәткәрләрнең профессиональ этикасы һәм этикет” дигән квалификация күтәрү курслары кысаларында «Татарстан Республикасында муниципаль хезмәт: тәҗрибә, проблемалар, перспективалар» дип исемләнгән «түгәрәк өстәл” утырышы узды. Әлеге курсларга төрле министрлык һәм ведомстволар, муниципаль берәмлекләрнең башкарма комитетлары хезмәткәрләре чакырылган иде. 
“Түгәрәк өстәл” утырышында Дәүләт корылышы һәм җирле үзидарә комитеты рәисе Валентина Липужина, Дәүләт Советы Аппаратының Хокук идарәсе башлыгы Андрей Ощепков, Юстиция министрлыгының аналитика һәм норматив-методика эше бүлеге башлыгы Рәүф Гарипов, Казан шәһәре Башкарма комитетының кадрлар сәясәте идарәсе башлыгы Гөлнара Мусина катнашты. 
“Районнардан килгән вәкилләр белән очрашулар һәрвакыт кызыклы, сораулар һәм тәкъдимнәр күп була”,- диде Валентина Липужина. 

Безнең республикада җирле үзидарәне үстерүгә зур игътибар бирелә: муниципаль хезмәт турында законнар эшләнгән, оештыру мәсьәләләре хәл ителгән, муниципаль хезмәткәрләрнең вазыйфаи регламентлары төзелгән, кадрлар конкурс нигезендә сайлап алына, электрон хөкүмәт системасы аша төрле дәрәҗәдәге хакимият органнары арасында мәгълүмати элемтәләр җайга салынган. Әмма хәл ителмәгән мәсьәләләр, шул исәптән норматив-хокукый актларның юридик яктан бер төрле генә аңлатылмау проблемасы да бар әле. Бу хакта тәфсилләп Андрей Ощепков сөйләде.

Аерым алганда, федераль законнар өлкәсендәге яңалыклар, муниципаль хезмәткәрләрне пенсия белән тәэмин итү, керемгә декларация тутыру мәсьәләләре турында фикер алышынды.  Валентина Липужина ахыргы мәсьәләгә тукталып: “Җирле үзидарә органнарында прокуратура тикшерүләре вакытында  муниципаль хезмәткәрләренең үз керемнәре турында мәгълүмат биргәндә 166 закон бозу очрагы ачыкланган”, - дип белдерде. 

Татарстанда муниципаль хезмәтне оештыруның билгеле бер тәҗрибәсе барлыкка килде. Курсларда катнашучылар Казан шәһәре Башкарма комитеты эшчәнлеге белән танышты. 
“Дәүләт Советы сезне иң кирәкле законнар белән тәэмин итте, ә муниципаль хезмәт үсеше проблемаларының очы-кырые юк”, - дип белдерде Валентина Липужина, “түгәрәк өстәл” утырышын йомгаклап.  
● 25 июньдә РФ Хисап палатасы рәисе Сергей Степашин һәм РФ Хисап палатасы аппараты җитәкчесе Сергей Шахрай ТР Хисап палатасы җитәкчелеге белән киңәшмә уздырды. Әлеге чарада ТР Дәүләт Советы Рәисе Фәрит Мөхәммәтшин да катнашты. 
“Россия Федерациясе субъектларында һәм муниципаль берәмлекләрдә контроль-хисап органнары оештыру һәм эшчәнлек принциплары турында” Федераль законны кабул итү  “Татарстан Республикасы Хисап палатасы турында” ТР Законына үзгәрешләр кертүне таләп итте. Фәрит Мөхәммәтшин сүзләренә караганда, республика җитәкчелеге Татарстанда Хисап палатасы турында яңа закон кабул итүне кирәк дип санамый, гамәлдәге законның яңа редакциясе белән генә дә чикләнергә мөмкин. Бу фикер белән Сергей Степашин да килеште.  

Аның сүзләренә караганда, республиканың Хисап палатасы турындагы законы яхшыларда исәпләнә. Шуның нәтиҗәсендә ТР Хисап палатасының вәкаләтләре РФ Хисап палатасыныкына караганда да күбрәк. 
Сергей Степашин билгеләп үткәнчә, РФ Хисап палатасы ТР Хисап палатасы турында гамәлдәге закондагы бөтен прогрессив, новаторлык белән нигезнамәләрен саклап калу ягында һәм РФ Генераль прокуратурасына кирәкле аңлатмаларны сорап, мөрәҗәгать итәргә әзер.
Очрашуда шулай ук РФ һәм ТР Хисап палаталары, республика парламенты белән хезмәттәшлек  мәсьәләләре турында да фикер алыштылар.   

РФ Контроль-хисап органнары ассоциациясе Президиумы карары белән, Фәрит Мөхәммәтшин “Россия финанс контролен ныгыткан өчен” медале белән бүләкләнде. Спикерга, дәүләт һәм муниципаль контроль системасын булдыру һәм үстерүгә зур өлеш керткән өчен, медальне Сергей Степашин тапшырды. 
● 29 июньдә Татарстан Дәүләт Советы Рәисе Фәрит Мөхәммәтшин Әрмәнстанга визиты кысаларында Әрмәнстан Президенты Серж Саргсян белән очрашты.

Очрашу барышында яклар Россия-Әрмәнстан мөнәсәбәтләре кысаларындагы хезмәттәшлекне киңәйтү һәм тирәнәйтү перспективалары, Ауропа структураларындагы уртак эшчәнлекнең кайбер аспектлары хакында фикер алышты. Парламентара элемтәләр урнаштыруга омтылыш ясалды.

Шул ук көнне Фәрит Мөхәммәтшин Әрмәнстан Милли Җыенында булды, анда ил парламентының эше белән танышты. Милли Җыен рәисе урынбасары Самвел Баласанян белән очрашуда гамәлдәге мәйданчыклар кысаларында төбәкара багланышларга бәйле актуаль мәсьәләләр хакында фикер алышынды. Әрмәнстан Премьер-министры урынбасары – территориаль идарә министры Армен Геворгян белән очрашу вакытында яклар икътисади һәм мәдәни элемтәләрне алга таба киңәйтүдә сизелерлек потенциалны билгеләп үтте.

Фәрит Мөхәммәтшин Европа Советы Җирле һәм төбәк хакимиятләре конгрессының Актуаль мәсьәләләр комитеты утырышы эшендә катнашты. Көн тәртибендәге мәсьәләләр арасында милли азчылыкны интеграцияләү эшендә Европа төбәкләре тәҗрибәсенә, Төньяк Африка илләреннән мигрантлар агымына бәйле проблемаларга, мәдәниятара һәм конфессияара диалогка кагылышлы һәм башка мәсьәләләр бар иде. 

Утырышта шулай ук төбәк һәм җирле дәрәҗәләрдә энергия нәтиҗәлелеге һәм энергия саклау турындагы доклад каралды. Фәрит Мөхәммәтшин, Россия Федерациясе делегациясе күрсәтмәсе белән, Европадагы коллегаларына әлеге өлкәдә Россия тарафыннан күрелә торган чаралар хакында мәгълүмат бирде. 

Дәүләт Советы Рәисе шулай ук Комитетның алдагы юнәлешләренә бәйле проблемалар буенча үз фикерен җиткерде. “Татарстан Республикасында Европа структуралары: Европа Советы һәм Европа төбәкләре Ассамблеясы белән хезмәттәшлек итүдә шактый кызыклы тәҗрибә тупланган. Әлеге дәрәҗәле мәйданчыклар аша без мультимәдәни һәм күпэтнослылык потенциалын тулы күләмдә гамәлгә ашырырга тырышабыз”, - диде ул. Фәрит Мөхәммәтшин Комитетның киләсе утырышлары барышында Европаның әлеге структуралары кысаларында төбәкләрнең эш тәҗрибәсен карарга тәкъдим итте. 

● 30 июньдә ТР Дәүләт Советы Президиумы утырышы булды. Аны республика парламенты Рәисе урынбасары Александр Гусев үткәрде. Дәүләт Советы Президиумы утырышында дүртенче чакырылыш ТР Дәүләт Советының егерменче утырышын 7 июльдә үткәрү турында карар кабул ителде.

Бу көнне президиум парламентарийлар каравына 47 мәсьәлә кертергә тәкъдим итте. ТР Дәүләт Советы Секретаре Лилия Маврина хәбәр иткәнчә, аларның 30ы – ТР закон проектлары. 2 проект - өченче укылышта, 10сы икенче укылышта карау өчен әзерләнгән, 18 закон проекты беренче укылышта карауга кертелгән. Шулай ук 12 федераль закон проекты, РФ субъектлары закон чыгару органнары закон инициативалары һәм мөрәҗәгатьләрен, шул исәптән республикада җәмәгать судьяларының һәм ТР Дәүләт Советының суд участоклары санын үзгәртүгә кагылышлы бер закон чыгару инициативасын карау күздә тотыла. 

Утырышның көн тәртибенә Татарстан Дәүләт Советы карарын кабул итү белән бәйле 4 мәсьәлә кертелгән.

Комитетлар тарафыннан парламентта карау өчен әзерләнгән закон проектлары арасында агымдагы елда Татарстан Республикасы бюджетына үзгәрешләр кертү турында, ТР да инвестиция салым кредиты турындагы закон проектлары, шулай ук салымнар хакында аерым закон актларына үзгәрешләр кертүче ике закон проекты бар. 

Сессиядә парламентарийлар “Татарстан Республикасында янгыннан ирекле саклау турында” закон проектын да карарга ниятли. Моннан тыш, Лилия Маврина хәбәр иткәнчә, утырышның көн тәртибенә Татарстан Республикасының Яшел Үзән, Чистай, Әлмәт һәм Түбән Кама муниципаль районнары буенча җәмәгать судьялары суд участокларының чикләре турында 4 закон проекты кертелә. Чаллы шәһәре буенча җәмәгать судьялары суд участокларының чикләре турындагы закон проекты икенче укылышка әзерләнгән.

Шулай ук Татарстан Дәүләт Советы тарафыннан ТР административ-территориаль берәмлекләренә исем кушу һәм атамаларын үзгәртүгә бәйле тәкъдимнәрне карау турындагы нигезләмәне тикшерү ниятләнә.

7 июльдә “Хөкүмәт сәгате” кысаларында республика Хөкүмәтенең мәдәни мирас объектларын (тарихи һәм мәдәни һәйкәлләрне) саклау һәм куллану өлкәсендәге эшчәнлеге хакындагы мәгълүматны тыңлау күздә тотыла.

● 30 июньдә Ижевскида Идел буе федераль округы субъектлары дәүләт хакимиятенең Закон чыгару (вәкиллекле) органнары ассоциациясенең чираттагы утырышы узды. Чарада ТР Дәүләт Советы Рәисе Фәрит Мөхәммәтшин дә катнашты.

Төбәк парламентлары башлыклары Идел буе федераль округы субъектларының “Россия Федерациясендә физик культура һәм спортны үстерү”, “Торак” һәм “Россия транспорт системасын үстерү” федераль максатчан программаларын гамәлгә ашыруда катнашу тәҗрибәсен карады.

Фәрит Мөхәммәтшин Татарстанның әлеге өлкәдәге тәҗрибәсе турында сөйләде. Парламент җитәкчесе сүзләренә караганда, туризмны үстерүдә әһәмиятле факторларның берсе – тормышка ашырылучы проектлар хакында мәгълүмат җиткереп бару. Мисалга Изге Болгардагы төзекләндерү эшләрен китерергә мөмкин. 

	
	           Дәүләт Советы комитетларында 

	
	


■  1 июньдә Татарстанның Башкортстан чигеннән ерак булмаган Баулы шәһәрендә ТР Дәүләт Советының Икътисад, инвестицияләр һәм эшкуарлык комитеты һәм БР Корылтае – Дәүләт Җыелышының Сәнәгать, транспорт, төзелеш, элемтә һәм эшкуарлык комитетының уртак утырышы узды.
ТР Дәүләт Советы комитеты рәисе Марат Галиев әлеге утырышны тарихи вакыйга дип атады. Аның сүзләренә караганда, ике республика парламентаризмы тарихында мондый чаралар әле үткәрелмәгән.
Агымдагы елның февралендә ТР Дәүләт Советы Рәисе Фәрит Мөхәммәтшин җитәкчелегендәге парламент делегациясенең Башкортстанга визиты барышында парламентара хезмәттәшлек буенча уртак эшче комиссия төзү турында карар кабул ителгән иде. Уртак утырышта катнашкан ике парламентның рәис урынбасарлары Римма Ратникова һәм Рафаил Зиннуров комиссиянең рәистәшләре итеп билгеләнде. Аларның төп бурычы ТР Дәүләт Советы һәм БР Дәүләт Җыелышы арасындагы хезмәттәшлекне үстерү буенча уртак чаралар планын әзерләүдән гыйбарәт иде. Баулыда әлеге планга кул куелды.
Югарыда аталган ике комитетның уртак утырышын үткәрү планның беренче пункты итеп билгеләнгән иде. Парламент башлыклары тәкъдиме белән, Татарстан һәм Башкортстан нефть һәм газ химиясе комплексларының хезмәттәшлек перспективалары утырышның төп темасы булды.
Римма Ратникова сүзләренә караганда, күппланлы хезмәттәшлеккә старт бирелде. Фән, мәгариф һәм башка мәсьәләләр буенча профиль комитетларының уртак утырышларын үткәрү дә планлаштырылган. План актив мәгълүмат алмашуны, делегацияләрнең төрле өлкәләрдә тәҗрибә өйрәнү буенча сәфәрләрен, федераль законнарны камилләштерү буенча уртак инициативаларны күздә тота. 
“Ике зур төбәк арасындагы хезмәттәшлек Россия Федерациясенең башка субъектлары өчен үрнәк булырга тиеш”,  - дип белдерде Рафаил Зиннуров. Аның сүзләренә караганда, ике тугандаш республикага фикер алышыр өчен темалар җитәрлек.
“Башкортстан һәм Татарстан - Россия Федерациясендә зур нефть химиясе үзәге”, - диде БР Дәүләт Җыелышы комитеты рәисе Наил Котлыгильдин. Ике республика да торбаүткәргеч челтәрләр белән әйләндереп  алынган. Әмма, Наил Котлыгильдинның сүзләренә караганда, әлеге куәтле комплекс тиешенчә файдаланылмый. Инде хәзер үк ике республика нефть химиясе өчен этилен кытлыгы елына 1 миллион тонна тәшкил итә, үсеш перспективаларын исәпкә алып, ул 2 миллионга җитәргә дә мөмкин.
Аннары утырыш темалары буенча докладлар белән ТР Премьер-министры урынбасары – Энергетика министры Илшат Фәрдиев, БР Сәнәгать һәм инновацион сәясәт министры урынбасары Хәлил Рәхимов чыгыш ясады. 
И.Фәрдиев биргән мәгълүматларга караганда, 2010 елда Татарстан нефть һәм газ химиясе комплексының зур һәм урта предприятиеләре тарафыннан Башкортстан предприятиеләренә 2,8 миллиард сумлык продукция җибәрелгән. “Татнефть” ААҖ  844 миллион сумлык автомобиль шиннары, “Түбән Кама Нефтехим”  ААҖ  710 миллион сумлык каучук, полипропилен, диэтиленгликоль һәм башка төр продукция озаткан.
Шул ук вакытта 2010 елда Башкортстаннан 9,4 миллиард сумлык нефть продуктлары һәм нефть химиясе продукциясе, шул исәптән 1,1 миллиард сумлык углеводород чималы, 5,7 миллиард сумлык бензин һәм дизель ягулыгы китерелгән.
Илшат Фәрдиев фикеренчә, шул ук вакытта хезмәттәшлек потенциалы әле тулы күләмдә эшкә җигелмәгән. Ул нефть чыгаруда алдынгы алымнар буенча “Татнефть” һәм “Башнефть” арасындагы хезмәттәшлекне, Башкортстан территориясендә “Татнефть” автозаправка станцияләре челтәрен арттыруны, “Татнефть” предприятиеләре өчен Башкортстан нефть эшкәртү заводларында җитештерелгән нефть продуктларын күпләп җибәрүне алдагы перспективада төп юнәлешләр рәтенә кертте. 
“Татнефть” предприятиеләре Башкортстан автомобиль заводлары һәм муниципаль предприятиеләр ихтыяҗлары өчен майлар һәм автомобиль шиннары тәкъдим итәргә әзер.
Бүгенге көндә Татарстан үзенең нефть эшкәртү тармагын үстерә. Башкортстан компанияләре катнашында “ТАНЕКО” комплексы төзелә. И.Фәрдиевнең сүзләренә караганда, республика нефтьне тирәнтен эшкәртү буенча әйдәп баручыларның берсенә әверелә, әлеге тәҗрибәнең Башкортстан һәм тулаем алганда Россия белгечләренә кирәге чыгарга мөмкин.
Утырыш нәтиҗәләре буенча кабул ителгән карарда соңгы елларда ике республика нефть һәм газ химиясе комплексларының хуҗалык итүче субъектлары арасында урнашкан мөнәсәбәтләрнең уңай динамикасы, Башкортстан һәм Татарстан икътисадын яхшырту, җитештерү потенциалын үстерү максатыннан төбәкара хезмәттәшлекне алга таба ныгыту кирәклеге билгеләп үтелә. 
БР һәм ТР Хөкүмәтләренә, “Татнефть” ААҖ һәм “Башнефть” ААҖ арасындагы хезмәттәшлекне дәвам итүне дә кертеп, нефть чыгару, нефть эшкәртү, химия, нефть һәм газ химиясе өлкәләрендә төбәкара хезмәттәшлекне активлаштыру буенча чаралар кабул итәргә, ике республиканың парламентларына исә Татарстан һәм Башкортстанның нефть химиясе предприятиеләрен чимал белән тәэмин итү мәсьәләләре буенча РФ Хөкүмәтенә уртак мөрәҗәгать белән чыгарга тәкъдим ителде.
■ 15 июньдә Дәүләт Советының Социаль сәясәт комитеты һәм парламентның «Сәламәтлек» илкүләм өстенлекле проектын гамәлгә ашыруга күзәтчелек итүче комиссия күчмә уртак утырышын Казан дары заводында уздырды. Утырыш эш бирүчеләр тарафыннан хезмәткәрләрнең сәламәтлеген саклау, авырулар һәм җәрәхәтләнүләр кисәтелү буенча эшчәнлеге мәсьәләләренә багышланган иде.     
Анда ТР Дәүләт Советы Рәисе урынбасары Римма Ратникова, Дәүләт Советы Секретаре Лилия Маврина, ТР Хезмәт, мәшгульлек һәм социаль яклау министрлыгы, ТР Сәламәтлек саклау министрлыгы, ТР Дәүләт хезмәт инспекциясе вәкилләре, депутатлар катнашты. Иң элек алар заводның генераль директоры Хәлил Гыйниятов белән берлектә эшчеләрнең хезмәт шартлары белән танышты. 

Утырышның төп өлешендә эш бирүчеләр тарафыннан хезмәткәрләрнең сәламәтлеген саклау, авырулар һәм җәрәхәтләнүләр кисәтелү буенча эшчәнлеге турында фикер алыштылар. 
Казан дары заводы турындагы мәгълүмат белән аның генераль директоры чыкты. Бүгенге көндә заводта 2400 кеше хезмәт итә, аларның 900гә якыны – хатын-кызлар. Зарарлы шартларда эшләүчеләрнең саны 1272гә җитә. 
Хезмәткәрләрне социаль яклау максатыннан, предприятиедә авыр һәм зарарлы шартларда эшләгән эшчеләргә сөт бирелә, даими рәвештә медицина тикшерүләре уздырылып тора. Оешманың коллектив килешүе баласы булган хатын-кызларга айга бер тапкыр өстәмә ял бирүне күз алдында тота. Моннан тыш, зарарлы шартларда эшләгән хатын-кызларга бала тапканчы бирелә торган ял вакытын озайту каралган. Эш вакытында җәрәхәтләр алуны һәм һөнәри авыруларны кисәтү максатыннан, махсус чаралар (инструктаж, махсус киемнәр һәм саклану чаралары куллануга күзәтчелек итү, куркыныч зоналарны киртәләп кую) үткәрелә. 
Шул ук вакытта Казан дәүләт дары казна заводында 2008 елда – 11,2009 елда – 8, 2010 елда – 9, 2011 елның 5 ае эчендә 3  бәхетсезлек очрагы теркәлгән. Барлык бәхетсезлек очраклары законнар белән билгеләнгән тәртиптә тикшерелә. Аларның сәбәпләре ачыклана, җитештерүдә бәхетсезлек очракларын булдырмас өчен, чаралар күрелә. Бәхетсезлек очраклары һәм һөнәри авырулар аркасында зыян килгән хезмәткәргә ТР Социаль иминият фондыннан акча түләнә. 2010 елда предприятие фондка 2486 919 сум акча керткән, шуның 356 730 сумы кире әйләнеп кайткан. Әлеге сумма хезмәткәрләргә медицина тикшерүе үткәргән өчен түләүгә киткән. 

ТР Хезмәт, мәшгульлек һәм социаль яклау министрлыгының хезмәт куркынычсызлыгын тәэмин итү юнәлешендә алып барган эшчәнлеге белән министрның беренче урынбасары Айрат Хәсәнов таныштырды. 
Кулланучылар хокукларын яклау һәм кеше иминлеге өлкәсендә күзәтчелек буенча федераль хезмәтнең Татарстандагы идарәсенең статистикасы белән идарә җитәкчесе урынбасары Наилә Фәтхуллина таныштырды. 2010 елда республикада 182 һөнәри авыру (агулану) теркәлгән. Шул ук вакытта һөнәри авыруларның күпчелек өлеше - Яр Чаллы һәм Казан эшчеләре арасында. 
Һөнәри авырулар арасында иң таралганы – колак катылану (ишетмәү) (35,8 процент), икенче урында – сулыш органнары (27,8 процент),  вибрацияләр белән бәйле авыру (16,5 процент), терәк-хәрәкәт аппараты авырулары (16 процент). Ел саен медицина хезмәткәрләре арасында һөнәри туберкулез теркәлү очраклары арта. Һөнәри авыруларның күпчелеге автомобиль җитештерү белән бәйле предприятиеләргә, авыл хуҗалыгы объектларына, очу аппаратлары җитештерелә торган предприятиеләргә  туры килә. 
Күчмә утырышның карар проектында ТРда Дәүләт хезмәт инспекциясенең, республика министрлыкларының эш бирүчеләр тарафыннан хезмәткәрләрнең сәламәтлеген саклау, авырулар һәм җәрәхәтләнүләр кисәтелү буенча эшчәнлеге мәсьәләләренә кагылышлы законнарны тормышка ашыру юнәлешендәге максатчан эшчәнлеге һәм күзәтчелек итү эшен дәвам итү зарурлыгы билгеләп үтелде. ТР Министрлар Кабинетына ТР Дәүләт Советына “Җирле үзидарә органнарына хезмәтне саклау өлкәсендә аерым дәүләт вәкаләтләрен бирү турында” закон проекты; эш бирүчеләр, һөнәр берлекләре катнашында хезмәт шартларын һәм хезмәткәрләрнең сәламәтлеген яхшырту  буенча беренче чираттагы чараларның тармак программаларын эшләп кертергә тәкъдим ителде. 
ТР Дәүләт Советы Рәисе урынбасары Римма Ратникова журналистлар белән аралашкан вакытта Удмуртиядә, Башкортостанда хәрби складларда булган шартлауларны искә алып, Казандагы дары заводының шәһәр эчендә урнашуы куркыныч тудырмыймы дигән сорауга җавап бирде. Р.Ратникова сүзләренә караганда, әлеге заводта куркынычсызлык мәсьәләләре белән бик җитди шөгыльләнәләр, бөтен саклык чаралары күрелә, гадәттән тыш хәлләр килеп чыкканда янгын, коткару хезмәтләре белән оператив элемтә булдыру каралган.  Янгын чыгу мөмкинлеге булган чыганакларны шунда ук юкка чыгарырга мөмкинлеге булган саклык системасы бар. 
Дәүләт Советының Социаль сәясәт комитеты рәисе Светлана Захарова сүзләренә караганда, дары заводында хезмәт шартларын саклауга махсус таләпләр куела. “Монда хезмәтне саклау белән бәйле актив эш алып барыла. Кризис вакытында башка предприятиеләрнең үз медпунктларын япкан вакытта, монда медпунктны да, профилакторийны да саклап калганнар. Эш көне тәмамлангач, хезмәткәрләр дәвалана да, медицина ярдәме дә ала ала”, - дип белдерде ул. 
Шул ук вакытта депутатлар башка проблемаларга да  игътибар иткән. Эш шартларының хатын-кызларга ярашлы булмавы турында мөрәҗәгатьләр еш керә. Шулай ук “ана көне” бирелмәгән, авырга узгач түләнә торган пособиеләр түләнмәгән җирләр дә бар. Әлеге мәсьәләләр киләчәктә комитет утырышларында каралыр дип көтелә.
■  28 июньдә Дәүләт Советының Икътисад, инвестицияләр һәм эшкуарлык комитетының “Россия гражданнарына үтемле һәм уңайлы торак” өстенлекле илкүләм проектын гамәлгә ашыруга күзәтчелек итүче комиссия белән берлектә оештырылган уртак утырышында “Гражданнарның торак хокукларын яклауны тәэмин итү турында” һәм “Муниципаль районнар һәм шәһәр округлары җирле үзидарә органнарына Татарстан Республикасының торак–коммуналь хуҗалык өлкәсендәге дәүләт вәкаләтләрен бирү турында” ТР Законының 1 һәм 10 статьяларына үзгәрешләр кертү хакында” закон проектларын карады. Торак милекчеләре һәм идарәче компанияләр эшчәнлегендә тәртип салуга юнәлтелгән әлеге закон проектлары ТР Дәүләт Советының якын арада узачак утырышында икенче укылышта каралачак. 
Әлеге закон проектларын беренче укылышта кабул иткәннән соң, шактый вакыт үтте. Ул арада РФ Торак кодексына үзгәрешләр кергән, Федераль хөкүмәтнең торак-коммуналь хуҗалык хезмәтләрен күрсәтү тәртипләре турында карарлары чыккан. 

Икенче укылышка закон проектына карата 31 тәкъдим һәм төзәтмә кергән. Аларның яртысыннан күбрәген кире кагарга тәкъдим ителгән. Чөнки депутатларның торак-коммуналь хуҗалык эшчәнлеген тәртипкә салырга тырышуы федераль законнарга каршы килә. Комитет рәисе Марат Галиев сүзләренә караганда, “теләк бар, әмма моңа вәкаләтләр юк”. Ул РФ Торак кодексының торак мәсьәләләрен караганда төп документ булуын да ассызыклап үтте. 

“Гражданнарның торак хокукларын яклауны тәэмин итү турында” закон проекты хакында фикер алышу вакытында торак фонды белән идарә итү өлкәсендә яңа проблемалар барлыгы да ачыкланды. Аерым алганда, шуларның берсе идарәче компанияләр алмашынган очракта, гамәлгә кую, техник һәм бухгалтерия документларын тапшыру тәртибе билгеләнмәүгә кагыла. 

Депутат Исхак Садриев фикеренчә, капиталь ремонт өчен махсус җыелма исәп-хисап счетлары булдырырга, бу счетлардагы акчаның законлы тотылышына күзәтчелек ителергә тиеш. Ул шулай ук идарәче компанияләргә бюджет ассигнованиеләрен бирүгә кагылышлы тәкъдим кертте. 

“Муниципаль районнар һәм шәһәр округлары җирле үзидарә органнарына Татарстан Республикасының торак–коммуналь хуҗалык өлкәсендәге дәүләт вәкаләтләрен бирү турында” ТР Законының 1 һәм 10 статьяларына үзгәрешләр кертү хакында” закон проектына карата төзәтмәләр кермәгән. Ул алда каралган закон проекты белән берлектә сессия утырышына чыгарыла. 

■  28 июньдә ТР Дәүләт Советына ТР Министрлар Кабинеты тарафыннан кертелгән “Татарстан Республикасында янгыннан ирекле саклау турында” закон проектын депутатлар парламентның Законлылык һәм хокук тәртибе комитеты утырышы вакытында конкрет түгел дип тапты. 

Әлеге закон проектында теге яки бу законга яки норматив-хокукый актка сылтамалар гаять күп бирелгән, теге яки бу формулировка тәкъдим характерында гына. Комитет рәисе Шакир Яһудин билгеләп үткәнчә, закон конкрет һәм үтәлә торган булырга тиеш. 

Комитет утырышында ТР Гадәттән тыш хәлләр министры урынбасары Николай Сушко тәкъдим иткән әлеге закон проекты “Янгыннан ирекле саклау турында” Федераль закон нигезендә эшләнгән һәм ирекле янгын саклавы буенча иҗтимагый берләшмәләр булдыруның хокукый нигезләрен, шулай ук аларның Татарстан Республикасындагы социаль һәм икътисади яктан ярдәм күрсәтүнең аспектларын, ирекле янгын сакчыларының иминият һәм социаль гарантияләрен билгели. 

Бу закон проекты белән, ирекле янгын сүндерүчеләргә һәм ирекле янгын сакчылары хезмәткәрләренә социаль һәм иминият гарантияләре бирү тәртибе, шулай ук, янгын сүндергәндә һәм коткару эшләре вакытында җәрәхәт алган һәм үлгән очракта бер тапкыр бирелә торган пособие күләме ТР Министрлар Кабинеты тарафыннан билгеләнә. Шул ук вакытта җирле үзидарә органнары ярдәм чараларын җирле бюджетлар хисабына бирә ала.

Депутатлар әлеге закон проектын иминиятләштерү гарантияләре, ирекле янгын берләшмәләренә салымнар түләүдә ташламалар бирү өлкәсендә конкретлаштырып бетерергә тәкъдим итте.

ТР Дәүләт Советы РФ Дәүләт Думасына чираттагы закон инициативасы белән чыгарга – “Россия Федерациясе субъектларында җәмәгать судьяларының гомуми саны һәм суд участоклары исәбе турында” Федераль законның 1 статьясына үзгәрешләр кертү хакында” федераль закон проектын кертергә җыена. Утырышта әлеге закон проектын карадылар. 

Эш шунда: “Россия Федерациясендә җәмәгать судьялары турында” Федераль законның 4 статьясы нигезендә, суд участоклары бер суд участогында 15-23 мең кеше булган очракта төзелә. Ә административ-территориаль берләшмәләрдә кеше 15 меңнән кимрәк булган очракта да суд участогы булдырыла. 

1999 елның 29 декабрендә кабул ителгән – “Россия Федерациясе субъектларында җәмәгать судьяларының гомуми саны һәм суд участоклары исәбе турында” Федераль закон буенча, Татарстан Республикасы өчен 182 җәмәгать судьясы һәм шуның кадәр үк суд участогы каралган. 
Бүгенге көндә республикада бер суд участогына 20,8 мең кеше туры килә. Бу уртача күрсәткеч булып санала. Шул ук вакытта республиканың кайбер районнарында күрсәткеч максималь чик - 23 меңнән дә артып китә.

Мәсәлән, Алексеевск районындагы бер суд участогына – 26089, Арчадагы суд участогына – 25,26 мең, Чүпрәледәге суд участогына – 26154 кеше туры килә. Нурлат, Кукмара, Балык Бистәсендә, Казанда да нормативлар чикне узып китә. 

Закон инициативасы текстыннан аңлашылганча, Казан районнарында - өстәмә суд участоклары төзергә, ә Яр Чаллыда 3 өстәмә җәмәгать судьясы вазыйфасын гамәлгә кертергә кирәк. 

Республикада җәмәгать судьяларына нагрузканың үсә баруы, административ-территориаль бүленеш һәм халык саны Татарстанда булган җәмәгать судьяларын башкача урнаштырырга мөмкинлек бирми. Татарстан парламентарийлары федераль үзәктән 2011 елда суд участоклары һәм җәмәгать судьялары санын 182дән 196га кадәр арттырырга тәкъдим итә. 

“Россия Федерациясе субъектларында җәмәгать судьяларының гомуми саны һәм суд участоклары исәбе турында” Федераль законның 1 статьясына үзгәрешләр кертү хакында” федераль закон проекты ТР Дәүләт Советының якын арада узачак сессиясендә каралачак. 

■ 28 июньдә Яр Чаллы шәһәрендә Дәүләт Советының Экология, табигатьтән файдалану һәм аграр мәсьәләләр комитетының күчмә утырышы узды.  
Депутатлар “Чаллы су каналы” ябык акционерлык җәмгыяте генераль директоры Уел Хөсәенов белән берлектә “Белоус” дип аталган су җыю корылмаларын һәм су чистарту станциясен карады. 
“Чаллы су каналы” ширкәте кулланучыларга тәүлек саен 250 мең кубометр су җибәрә. Ул 81 күрсәткеч буенча тикшерелә. Хәзерге вакытта станциядә суны чистартуда ике баскычлы технология кулланыла. Бу алым эпидемиологик куркынычсызлыкны тәэмин итә.

Комитет рәисе  Валерий Васильев сүзләренә караганда, Яр Чаллы су каналы тәҗрибәсе депутатларның игътибарын берничә юнәлеш буенча җәлеп иткән. Шәһәрдә бик күп сәнәгать предприятиеләре эшләүгә карамастан, халык сыйфатлы чиста су белән тәэмин ителә. Әлеге предприятиедә хуҗалык алып баруның икътисади яктан нәтиҗәле схемасы бар. Бу, үз чиратында, су белән тәэмин итүдә үтемле тарифларны гамәлгә кертергә мөмкинлек бирә. 
Утырышның пленар өлешендә республикада су белән тәэмин итүнең сыйфатын яхшырту турында сүз барды. ТР Төзелеш, архитектура һәм торак-коммуналь хуҗалыгы министрлыгы мәгълүматына караганда, Татарстанның су җибәрү-канализация хуҗалыгы бер тәүлеккә 1,2 млн. куб метр (шуның 45 процентка якыны – халыкка) су белән тәэмин итә.  Әмма торак фондын су үткәргечләр белән җиһазлау 84,9 процент кына тәшкил итә. Чүпрәле, Тәтеш, Актаныш, Буа районнарында күрсәткечләр түбән. 

Бөтен җирдә дә су бик сыйфатлы дип әйтеп булмый. Роспотребнадзорның Татарстандагы идарәсе мәгълүматларына караганда, республиканың 209 торак пунктында (6,9 процент) яңадан чистарту зарурлыгы булган су эчәләр. 

Республикада эчәргә яраклы су җитми. Белгечләр әйтүенчә, ул тәүлегенә   42,5 мең куб метрга җитә. Бигрәк тә су үткәргечләр белән җиһазландырылмаган районнарда хәл мөшкел. Әлеге проблеманы хәл итү өчен, республика бюджетыннан 500 млн. сум акча бүлеп бирү көтелә. 

Бүгенге көндә республикада 15 чистарту корылмасында заманча фильтр-пресслар, күпбаскычлы гидравлик рәшәткәләр, ком тоткычлар урнаштырылган. Казан, Лениногорск, Азнакай, Җәлил, Әлмәт шәһәрләрендә, табигатьне саклау органнары таләбе белән, сыек хлор җайланмалары гипохлорит белән алмаштырылган. Азнакай шәһәрендә, Крутушка  һәм Урыссу бистәләрендә канализация корылмаларына ультрафиолет кертелгән.     
Татарстан Республикасында 2015 елга кадәр су белән тәэмин итү өчен 31 млрд. сум акча сорала. Республика РФ Хөкүмәте тарафыннан расланган РФнең 2020 елга кадәр Су стратегиясен тормышка ашыру кысаларында  “Чиста су” федераль максатчан программада катнашырга ниятли. Татарстанның бу программада катнашуы һәм коммуналь комплекс өлкәсендәге республика программаларын гамәлгә кертүе су белән даими тәэмин ителешне җайга салачак, су объектларын сакларга мөмкинлек бирәчәк.
Аннан соң депутатлар “Татарстан Республикасы Җир кодексына үзгәрешләр кертү турында” закон проектын карады. Әлеге закон проекты РФ Президентының РФ Федераль Җыенына 2010 елның 30 ноябрендәге Юлламасын тормышка ашыру буенча Йөкләмәләр исемлегенең 8 пунктын, “Торак төзелешен үстерүгә ярдәм итү турында” Федераль законның 16 статьясына һәм РФ Җир кодексына үзгәрешләр кертү хакында” Федераль законны һәм РФ Президентының РФ Федераль Җыенына Юлламасының һәм ТР Президентының ТР Дәүләт Советына Юлламасының төп нигезнамәләрен гамәлгә ашыру буенча ТР Министрлар Кабинетының 2010 елның 14 декабрендә расланган ТР Хөкүмәтенең 2011 елдагы гамәлләренең комплекслы планын тормышка ашыру максатыннан эшләнгән.

Әлеге Комплекслы планда, өченче һәм аннан соңгы балалар туган очракта, ТР Җир кодексына торак йорт яисә дача төзү өчен бушлай җир кишәрлекләре бирү өлешендә үзгәрешләр кертү каралган.
Торак йорт яисә дача төзү өчен, бушлай җир кишәрлекләре Татарстанда бер үк яшәү урыны буенча теркәлгән яки бергә яшәүче, җир кишәрлеге сорап гариза биргән вакытка унсигез яше тулмаган 3 яки аннан да күбрәк баласы (моңа үги уллары, кызлары, шулай ук уллыкка (кызлыкка) тәрбиягә һәм опекага алган балалар да керә) булган РФ гражданнарына (күпбалалы гаиләләргә) бирелә. Әгәр бу гаилә яши торган йорт – аларның үз милкендә, йорт урнашкан җир башка төрле милектә булса, бу гаилә аны үз милке итеп рәсмиләштерә ала.
Җир участогы күпбалалы гаилә әгъзаларына, гомуми милек итеп, һәрберсенә бертигез өлешләрдә бирелә.
Закон буенча җир кишәрлекләре күпбалалы гаиләләрнең теркәлгән урынына бәйле, ягъни тиешле шәһәр округы яисә муниципаль район территориясендә булырга тиеш. Шул ук вакытта, гражданнарның ризалыгы белән, җир кишәрлеге аларга шәһәр округы яисә муниципаль район милкендә булган һәм башка муниципаль берәмлекләр территориясендә урнашкан җирләрдән дә бирелергә мөмкин. 
Җир кишәрлекләре исемлекләре, гражданнарның ихтыяҗларын исәпкә алып, күчемсез мөлкәтнең дәүләт кадастры белешмәләре нигезендә ТР муниципаль районнары һәм шәһәр округларының җирле үзидарә органнары тарафыннан билгеләнә. Җир кишәрлекләре, гражданнарны исемлекләргә керткәннән соң, бер елдан да соңга калмыйча, чират буенча бирелергә тиеш.

Депутатлар шулай ук “Татарстан Республикасында ветеринария эше турында” ТР Законына үзгәрешләр кертү хакында” закон проекты турында фикер алышты. Ул республика законнарын федераль законнарга туры китерү максатыннан эшләнгән.   
■ 29 июньдә Дәүләт Советының Мәдәният, фән, мәгариф һәм милли мәсьәләләр комитеты утырышында депутатлар Татарстан халыклары туган телләрен һәм мәдәниятын өйрәнү максатыннан, электрон чыганакларда мультимедияле тарихи-культурологик, әдәби һәм уку продукциясе җитештерү турында фикер алыштылар.

Фикер алышуда шулай ук республика Министрлар Кабинеты, Мәгариф һәм фән министрлыгы, Мәдәният министрлыгы, Язучылар берлеге, “Татармультфильм” вәкилләре катнашты.

Комитет рәисе Разил Вәлиев белдергәнчә, бу актуаль мәсьәләләрнең берсе булып тора. Чөнки электрон чыганаклар кәгазь басмалар белән тормышыбызга кереп бара. Алар бер-берсен тулыландыра. Рус басмаларын күптән инде электрон чыганакларда укырга, тыңларга мөмкин булса, татар телендәгеләре алай ук алга китмәгән. Утырышта бу өлкәдә бераз гына артта калуыбыз да билгеләп үтелде.

ТР Мәгариф һәм фән министрлыгы, уку-укыту процессында куллану өчен, 36 проект эшләгән. Билгеле булганча, яңа кабул ителгән федераль белем бирү стандартлары буенча һәр дәреслек мультимедия белән тәэмин ителергә тиеш. Ә беренче сыйныфлар өчен 1 сентябрьдән кертелә торган дәреслекләрдә электрон кушымталар урын алачак.

Разил Вәлиев фикеренчә, заманча китаплар, уку әсбаблары эшләнеп кенә калмыйча, әлеге мәсьәлә дәүләт дәрәҗәсендә хәл ителергә тиеш. Ул шулай ук мультимедияле продукция белән эшләгәндә авторлык хокукларын саклау мәсьәләсе турында онытмаска кирәклеген искәртте. Утырышта катнашучылар билгеләп үткәнчә, әлеге юнәлешнең киләчәге бар.

Фикер алышу вакытында шулай ук тарихи, мәдәни ядкарьләрне электрон чыганакларга күчерүнең торышы турында сөйләштеләр. ТР Министрлар Кабинеты карамагындагы Баш архив идарәсе башлыгы Данил Ибраһимов сүзләренә караганда, ике ел эчендә “Татарстан – яңа гасыр” телерадиокомпаниясе фондларындагы әдәби, сәнгать язмалары цифрлы чыганакларга күчерелгән. Бу чыганакларны мультимедияле продукция җитештергәндә куллану зарурлыгы да, әлеге продукциянең сыйфатлы булырга тиешлеге дә ассызыклап үтелде.

Депутат Туфан Миңнуллин исә Татарстан халыклары туган телләрен һәм мәдәниятын өйрәнү максатыннан, электрон чыганакларда җитештерелгән мультимедияле тарихи-культурологик, әдәби һәм уку продукциясен күбәйтү һәм тарату белән дәүләт шөгыльләнергә тиешлеген әйтте. Ә Разил Вәлиев әлеге эшләнмәләрне социаль яктан әһәмиятле категориягә кертеп, китапханәләр аша таратырга тәкъдим итте.

Министрлар Кабинетының Мәдәният һәм ТР халыклары телләрен үстерү бүлеге җитәкчесе Гөлшат Нигъмәтуллина әлеге юнәлешне өстенлекле юнәлешләрдән берсе итеп билгеләү, Телләр турындагы законны тормышка ашыру өчен эшләнә торган дәүләт программасына аерым бүлек итеп кертергә тәкъдим итте. “Татармультфильм” ширкәте башлыгы Марат Ганиев исә бу мәсьәләдә бердәм дәүләт сәясәте булырга тиешлеген ассызыклады.

Фикер алышулар нәтиҗәсендә ТР Министрлар Кабинетына Татарстан халыклары туган телләрен һәм мәдәниятын өйрәнү максатыннан, электрон чыганакларда мультимедияле тарихи-культурологик, әдәби һәм уку продукциясе җитештерү буенча максатчан программа эшләргә һәм расларга тәкъдим итте. 

Депутатлар “Латин графикасы нигезендә татар алфавитын торгызу турында” ТР Законына кертелә торган үзгәрешләрне карады. 

Бу хактагы закон проектын шәрехләп, комитет рәисе Разил Вәлиев “Латин графикасы нигезендә татар алфавитын торгызу турында” ТР Законының гамәлдә булмавын, аңа үзгәрешләрнең галимнәр соравы буенча кертелүен, моның фәнгә кирәклеген билгеләп үтте. Үзгәрешләр нәтиҗәсендә әлеге законны яңа редакциядә “Фән һәм электрон коммуникацияләр өлкәләрендә латин һәм гарәп графикалары нигезендә татар алфавиты транскрипциясен (транскрипция билгеләрен) кертү һәм куллану турында” дип атарга тәкъдим ителә. 

ТР Фәннәр академиясенең Баш гыйльми секретаре Дания Заһидуллина сүзләренә караганда, әлеге закон проекты фәндәге вәзгыятьне исәпкә алып төзелгән. “Мондый редакциядә ул, иң беренче чиратта, татар тарихын, телен өйрәнүче галимнәр һәм тюркологлар өчен кирәк”, - диде ул. 
Әлеге закон татар телен алга таба дөньякүләм мәгълүмати системаларга кертү, дөньяның төрле илләрендә яшәүче милләттәшләребез белән элемтәләр урнаштыру һәм мәдәни алмашу булдыру, татар язуының тарихи традицияләренең дәвамчанлыгын тәэмин итү өчен кирәк. 

Яңа редакциядәге закон проектының 2 статьясында хәбәр ителгәнчә, “Татарстан Республикасы дәүләт телләре һәм ТРда башка телләр турында” ТР Законының 22 статьясы нигезендә, гарәп һәм латин графикаларын өйрәнү өчен шартлар булдыру максатыннан, латин һәм гарәп графикалары нигезендә иске татар һәм татар алфавитларының транскрипциясе (транскрипцион билгеләре) кулланыла. 

■   29 июньдә ТР Дәүләт Советының Бюджет, салымнар һәм финанслар комитеты утырышында “Татарстан Республикасының 2011 елга һәм 2012 һәм 2013 елларның план чорына бюджеты турында” ТР Законына үзгәрешләр кертү хакында” закон проектын карадылар.

Анда Татарстан Республикасының 2011 елга һәм 2012 һәм 2013 елларның план чорына бюджетының керем өлешен - 23,8 млрд. сумга, чыгым өлешен 34,3 млрд. сумга арттырырга тәкъдим ителә. ТР Финанслар министры Радик Гайзатуллин хәбәр иткәнчә, шулай итеп бюджет кытлыгы 10,5 млрд. сумга арта. Министр сүзләренә караганда, карала торган закон проекты белән бюджетның керем өлешен барлыгы 23,8 млрд. сумга арттырырга тәкъдим ителә. Аның 74 процентын федераль акчалар тәшкил итә. 2011 елда федераль бюджеттан 17,7 млрд. сум күләмендә килер дип көтелә. 

Федераль бюджеттан килгән акчаларны авыл хуҗалыгы продукциясен җитештерүләргә дәүләт ярдәменә; автомобиль юлларын төзекләндерүгә һәм төзүгә; Бөек Ватан сугышы ветераннарын һәм аларның гаилә әгъзаларын торак белән тәэмин итүгә; хезмәт базарындагы киеренкелекне киметүгә юнәлтелгән өстәмә чараларны тормышка ашыруга; югары технологияле медицина ярдәмен күрсәтүгә җибәрергә тәкъдим ителә. 

Федераль бюджеттан бюджет кредиты алыну сәбәпле, Казанда метро төзелешенә чыгымнарны 10,5 млрд. сумга арттырырга тәкъдим ителә.

Комитет әгъзалары, әлеге закон проекты турында фикер алышканнан соң, “Татарстан Республикасының 2011 елга һәм 2012 һәм 2013 елларның план чорына бюджеты турында” ТР Законына үзгәрешләр кертү хакында” закон проектын парламент утырышы көн тәртибенә кертергә тәкъдим итте.

	
	                       Дәүләт Советы утырышы


9 июньдә IV чакырылыш Дәүләт Советының 19 нчы утырышы ачылды. 
Утырышта Татарстан Президенты Рөстәм Миңнеханов, республика Дәүләт киңәшчесе Минтимер Шәймиев, ТР Премьер-министры Илдар Халиков катнашты. Утырышны Татарстан парламенты Рәисе Фәрит Мөхәммәтшин алып барды.

Президиум депутатлар каравына 35 мәсьәлә тәкъдим иткән булып, шул исәптә, “2010 елга Татарстан Республикасы бюджеты үтәлеше турында” һәм “2010 елга Татарстан Республикасы Мәҗбүри медицина иминияте фонды бюджеты үтәлеше турында” закон проектлары бар. Алар беренче укылышка чыгарыла. 

Көн тәртибенә өстәмә мәсьәләләр дә тәкъдим ителде. Законлылык һәм хокук тәртибе комитеты рәисе Шакир Яһүдин суд участоклары чикләренә кагылышлы ике закон проектын карауны, “Мәрхәмәт” депутатлар берләшмәсе җитәкчесе Фәйрүзә Мостафина “Төрлесеннән” кысаларында Татарстан мәктәпләрен оптимизацияләү буенча Мәгариф һәм фән министрлыгы мәгълүматын тыңларга тәкъдим итте. 

Көн тәртибенә шулай ук парламентның КПРФ фракциясе җитәкчесе Хафиз Миргалимовның биш депутат таләбе, Рафаил Нуретдиновның сәяси белдерүе, Валентин Костринның республика Премьер-министрына мөрәҗәгате дә кертелде. 

Идел буе нефть химиясе комплексы предприятиеләрен чимал белән тәэмин итү мәсьәләсен хәл итүдә ярдәм турында Башкортостан Республикасы Дәүләт Җыелышы – Корылтае һәм Татарстан Республикасы Дәүләт Советының Россия Федерациясе Хөкүмәтенә уртак мөрәҗәгате көн тәртибеннән алынды. Икътисад, инвестицияләр һәм эшкуарлык комитеты рәисе Марат Галиев моны “Мәсьәлә бик җитди, мөрәҗәгать тексты өстендә эшләү дәвам итә, әле өстәмә исәп-хисаплар ясарга кирәк булачак” – дип белдерде. 
Шулай итеп, утырышның көн тәртибе 37 мәсьәлә кертеп расланды: 
1. Татарстан Республикасы җәмәгать судьяларын сайлау турында. 
2. "2010 елгы Татарстан Республикасы бюджеты үтәлеше турында" 3258-4 номерлы Татарстан Республикасы законы проекты хакында (I укылыш). 
3. "2010 елгы Татарстан Республикасы Мәҗбүри медицина иминияте фонды бюджеты үтәлеше турында" 3259-4 номерлы Татарстан Республикасы законы проекты хакында (I укылыш). 

4. "Татарстан Республикасы Бюджет кодексына үзгәреш кертү турында" 3261-4 номерлы Татарстан Республикасы законы проекты хакында (I укылыш). 
5. "Административ хокук бозулар турында Татарстан Республикасы кодексының 3.6 статьясына үзгәреш кертү хакында" 2255-4 номерлы Татарстан Республикасы законы проекты турында (I укылыш). 
6. "Татарстан Республикасы Экология кодексына үзгәрешләр кертү турында" 5214-4 номерлы Татарстан Республикасы законы проекты хакында (III укылыш).

7. "Хезмәт ветераны" исемен бирү тәртибе һәм шартлары турында" 6233-4 номерлы Татарстан Республикасы законы проекты хакында (III укылыш). 
8. "Мәгариф турында" Татарстан Республикасы Законына үзгәрешләр кертү хакында" 7227-4 номерлы Татарстан Республикасы законы проекты хакында (III укылыш). 

9. "Сайлаулар һәм референдумнар турында Татарстан Республикасының аерым закон актларына үзгәрешләр кертү хакында" 1238-4 номерлы Татарстан Республикасы законы проекты турында (II укылыш). 
10. "Татарстан Республикасы законнарын һәм Татарстан Республикасы Дәүләт Советы һәм аның Президиумы кабул иткән башка актларны бастырып чыгару һәм аларның үз көченә керү тәртибе турында" Татарстан Республикасы Законының 6 статьясына үзгәреш кертү хакында" 2240-4 номерлы Татарстан Республикасы законы проекты турында (II укылыш). 
11. "Вөҗдан иреге турында һәм дини берләшмәләр турында" Татарстан Республикасы Законына үзгәрешләр кертү хакында" 7239-4 номерлы Татарстан Республикасы законы проекты турында (II укылыш). 
12. "Татарстан Республикасында мәдәни мирас объектлары турында" Татарстан Республикасы Законына үзгәрешләр кертү хакында" 7246-4 номерлы Татарстан Республикасы законы проекты турында (II укылыш). 
13. "Татарстан Республикасы Казан шәһәре буенча Татарстан Республикасы җәмәгать судьяларының суд участоклары чикләре турында" 2229-4 номерлы Татарстан Республикасы законы проекты хакында (II укылыш). 
14. "Татарстан Республикасы Арча районы буенча Татарстан Республикасы җәмәгать судьяларының суд участоклары чикләре турында" 2230-4 номерлы Татарстан Республикасы законы проекты хакында (II укылыш). 
15. "Татарстан Республикасы дәүләт бүләкләре турында" 1263-4 номерлы Татарстан Республикасы законы проекты хакында (I укылыш). 
16. "Питрәч муниципаль районының Званка һәм Кощаково авыл җирлекләрен үзгәртеп кору һәм "Питрәч муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" 1260-4 номерлы Татарстан Республикасы законы проекты хакында (I укылыш). 
17. "Татарстан Республикасында гражданнарга түләүсез юридик ярдәм күрсәтү турында" 2245-4 номерлы Татарстан Республикасы законы проекты хакында (I укылыш). 

18. "Административ хокук бозулар турында Татарстан Республикасы кодексына үзгәрешләр кертү хакында" 2267-4 номерлы Татарстан Республикасы законы проекты турында (I укылыш). 
19. "Татарстан Республикасы Чаллы шәһәре буенча Татарстан Республикасы җәмәгать судьяларының суд участоклары чикләре турында" 2257-4 номерлы Татарстан Республикасы законы проекты хакында (I укылыш). 
20. "Татарстан Республикасы терлекчелегендә нәсел эше турында" Татарстан Республикасы Законына үзгәреш кертү хакында" 5256-4 номерлы Татарстан Республикасы законы проекты турында (I укылыш). 
21. "Татарстан Республикасында урманнардан файдалану турында" Татарстан Республикасы Законына үзгәрешләр кертү хакында" 5262-4 номерлы Татарстан Республикасы законы проекты турында (I укылыш). 
22. "Татарстан Республикасында халыкны эш белән тәэмин итүгә ярдәм күрсәтү өлкәсендә дәүләт сәясәтен гамәлгә ашыру турында" Татарстан Республикасы Законының 3 статьясына үзгәрешләр кертү хакында" 6265-4 номерлы Татарстан Республикасы законы проекты турында (I укылыш). 
23. "Татарстан Республикасы Гаилә кодексына үзгәрешләр кертү турында" 6266-4 номерлы Татарстан Республикасы законы проекты хакында (I укылыш). 
24. "Мәгариф турында" Татарстан Республикасы Законына үзгәрешләр кертү хакында" 7254-4 номерлы Татарстан Республикасы законы проекты турында (I укылыш). 

25. "Татарстан Республикасында музейлар һәм музей эше турында" Татарстан Республикасы Законына үзгәрешләр кертү хакында" 7264-4 номерлы Татарстан Республикасы законы проекты турында (I укылыш). 
26. Татарстан Республикасы Дәүләт Советы Экология, табигатьтән файдалану һәм аграр мәсьәләләр комитетының 2009 елның мартыннан алып 2011 елның маена кадәр чордагы эше турында хисап. 

27. "Элемтә турында" Федераль законга үзгәрешләр кертү хакында" 211397-5 номерлы федераль закон проекты турында (күчмә радиотелефон элемтәсе чараларының идентификация номерларын тикшереп торуга элемтә операторларының бурычын билгеләү өлешендә). 

28. "Торак-коммуналь хуҗалыкны реформалауга ярдәм фонды турында" Федераль законның 14 статьясына үзгәрешләр кертү хакында" 211541-5 номерлы федераль закон проекты турында (Торак-коммуналь хуҗалыкны реформалау фонды акчалары исәбеннән финанс ярдәмен бирү шартларын үзгәртү өлешендә). 

29. "Россия Федерациясе Пенсия фондына, Россия Федерациясе Социаль иминият фондына, Федераль мәҗбүри медицина иминияте фондына һәм территориаль мәҗбүри медицина иминияте фондларына иминият кертемнәре турында" Федераль законның 8 һәм 58 статьяларына үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Татарстан Республикасы Дәүләт Советы закон чыгару инициативасы турында. 
30. "Административ хокук бозулар турында Россия Федерациясе кодексының 5.27 статьясына үзгәрешләр кертү хакында" 535733-5 номерлы федераль закон проекты турында (хезмәт һәм хезмәтне саклау хакындагы законнарны бозган өчен административ җаваплылыкны көчәйтү өлешендә). 
31. "Россия Федерациясе эчке эшләр органнары хезмәткәрләренә социаль гарантияләр һәм Россия Федерациясенең кайбер закон актларына үзгәрешләр кертү турында" 518723-5 номерлы федераль закон проекты хакында. 
32. "Россия Федерациясе Федераль Собраниесе Федерация Советын формалаштыру тәртибе турында" Федераль законның 5 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Карачай-Черкес Республикасы Халык Җыелышы (Парламенты) закон чыгару инициативасы хакында. 
33. "Ветераннар турында" Федераль законга үзгәреш кертү хакында" 528777-5 номерлы федераль закон проекты турында (Таҗикстан Республикасы территориясендә кораллы конфликт шартларында хәрби хезмәт бурычларын үтәгән хәрби хезмәткәрләрне сугышчан гамәлләр ветераннарына кертү өлешендә). 

34. Вафат булуны дәүләт теркәвенә алу турындагы белешмәләрне граждан хәле актларын теркәү органнары тарафыннан социаль яклау органнарына бирү тәртибен һәм срокларын билгели торган норматив хокукый акт кабул итү зарурлыгы хакында Россия Федерациясе Хөкүмәте Рәисе В.В. Путинга, Россия Федерациясе Федераль Собраниесе Дәүләт Думасы Рәисе Б.В. Грызловка Кабарда-Балкар Республикасы Парламенты мөрәҗәгате турында. 
35. "Югары һәм югары уку йортыннан соңгы һөнәри белем турында" Федераль законның 18 статьясына үзгәрешләр кертү хакында" 539885-5 номерлы федераль закон проекты турында (ординатурада һәм интернатурада укучы затларга дәүләт стипендияләрен билгеләү өлешендә). 
36. "Россия Федерациясе Салым кодексының беренче өлешендәге 67 статьясына үзгәреш кертү турында" 534811-5 номерлы федераль закон проекты хакында (Россия Федерациясе субъектларына инвестиция салым кредиты бирү буенча өстәмә вәкаләтләр тапшыру өлешендә). 
37. Төрлесеннән. 

Утырышны ТР Дәүләт Советы Рәисе Фәрит Мөхәммәтшин алып барды. 
Депутатлар иң элек ТР Президенты Рөстәм Миңнеханов тарафыннан җәмәгать судьялары итеп сайлау өчен тәкъдим ителгән кандидатураларны хуплады. Аларны ТР Президенты Аппаратының Дәүләт-хокук идарәсе башлыгы Фәридә Волкова тәкъдим итте.  

Алдагы 5 елга җәмәгать судьялары итеп түбәндәгеләр сайланды: 
· Хәйбуллов Фирдүс Рәфыйк улы (Әлмәт районы һәм Әлмәт шәһәре буенча, 7 нче суд участогы); 

· Петрова Әдилә Равил кызы (Казан шәһәренең Яңа Савин районы буенча, 6 нчы суд участогы). 

Татарстан Республикасының 2010 елга бюджет үтәлеше турында Еллык хисап керемнәр буенча - 150 млрд. 878 млн. 642 мең сум, чыгымнар буенча 159 млрд. 804 млн. 347 мең сум күләмендә депутатлар тарафыннан өч укылышта расланды. 
Дүртенче чакырылыш ТР Дәүләт Советының унтугызынчы утырышында депутатлар “2010 елгы Татарстан Республикасы бюджеты үтәлеше  турында” закон проектын карады. Бу мәсьәлә буенча ТР Финанс министры Радик Гайзатуллин чыгыш ясады. Ул 2010 ел бюджетының республика икътисадының билгеле бер тотрыклылыгы шартларында үтәлүен искәртте. ТР Икътисад министрлыгы бәяләмәсе буенча, узган ел эчке тулаем продукт күләме 1 миллион сум, сәнәгать җитештерүе индексы үткән елга караганда – 108,7 процент, төп капиталга инвестицияләр 306,0 млрд. сум, ваклап сату әйләнеше 454,4 млрд. сум тәшкил иткән. 
Министр ассызыклаганча, макроикътисади күрсәткечләрнең үсеше бюджет кереме күләменә уңай йогынты ясаган. 2010 елда консолидацияләнгән бюджетның табыш өлешенә 176,2 млрд. сум мобилизацияләнгән. 111,3 млрд. сум - үз керемнәре. 2010 елда ТР бюджетының керемле өлеше 150,9 млрд. сум яки 102,5 процент. 85 млрд. 998 млн. сум шәхси керемнәр мобилизацияләнгән.

ТР консолидацияләнгән бюджетына салымнан тыш керемнәр 7,1 млрд. сум тәшкил иткән, республика бюджетына – 4 млрд. сум. Моннан тыш, җәлеп ителгән ташламалы бюджет кредитларының гомуми күләме 20,5 млрд. сум тәшкил итте, шул исәптә 9,6 млрд. сум – төзелеш, юлларны төзекләндерү һәм капиталь ремонтка; 4 млрд. сум – авыл хуҗалыгына ярдәм итүгә; 1 млрд. сум – метро төзелешенә, 854,6 млн. сум –моношәһәрләргә ярдәм.

Татарстан Республикасының 2010 елгы консолидлацияләнгән бюджеты чыгымнары - 193,9 млрд. сум. Татарстан Республикасы бюджетының 2010 елгы касса чыгымнары 159,8 млрд. сум тәшкил иткән.
ТР Финанс министрына сорауларны депутатлар Альберт Бикмуллин, Илшат Әминов, Разил Вәлиев, Марат Галиев, Рифат Ганибаев, Леонид Иванов, Светлана Захарова, Андрей Симаков һәм башкалар бирде. Аларны бигрәк тә ТРның муниципаль берәмлекләре өчен алынган максатчан ташламалы кредитларның нинди максатларга тотылуы, федераль үзәк тарафынан бирелгән акчаның күпмесе тотылып бетмәве һәм башкалар  кызыксындырды. Шунысын билгеләп үтәргә кирәк: федераль бюджеттан килгән акчаның күбесе 2013 елда Казанда узачак Бөтендөнья җәйге Универсиадага әзерлек белән бәйле чараларны уздыруга җибәрелгән.  

Әлеге мәсьәлә буенча ТР Дәүләт Советының Бюджет, салымнар һәм финснлар комитеты рәисе Морат Гаделшин чыгыш ясады. 

Дәүләт Советы депутатлары, фикер алышканнан соң, “2010 елга Татарстан Республикасы бюджеты үтәлеше  турында” закон проекты беренче һәм өченче укылышта кабул ителде.
“2010 елгы Татарстан Республикасы Мәҗбүри медицина иминияте фонды бюджеты үтәлеше турында” закон проектына кагылышлы мәсьәлә буенча фондның башкарма директоры Алсу Мифтахова чыгыш ясады. Закон проекты белән Мәҗбүри медицина иминияте фонды бюджеты үтәлешен керемнәр буенча - 18 706 057,6 мең сум, чыгымнар буенча 18 684 840,9 мең сум күләмендә расларга тәкъдим ителде. Әлеге закон проекты шулай ук беренче һәм өченче укылышларда кабул ителде. 
Дәүләт Советы утырышында шулай ук “ТР Бюджет кодексына үзгәрешләр кертү турында” закон проекты каралды. ТР Финанслар министры Радик Гайзатуллин хәбәр иткәнчә, әлеге закон проекты “РФ Бюджет кодексына һәм РФнең аерым закон актларына үзгәрешләр кертү турында” Федераль законның нигезнамәләрен тормышка ашыру нисбәтеннән  әзерләнгән. Әлеге документ ТР Бюджет кодексын яңа 55.2  статья белән баета. 

ТР Юл фонды бюджет ассигнованиеләре күләме РФ субъекты бюджетының фаразланган кеременнән дә  азрак булырга тиеш түгел. Моңа автомобиль бензинына,  турыдан-туры куылган бензинга, дизель ягулыгына, дизель һәм карбюратор (инжектор) двигательләре өчен мотор майларына акцизлар түләгәннән кергән һәм ТР бюджетына керергә тиешле керем дә; транспорт салымыннан керем дә;  гомумкулланыштагы федераль бюджеттан төбәк һәм муниципальара әһәмияттәге автомобиль юлларына карата юл эшчәнлеген финанлауга субсидияләр дә карый. 

“Нефть продуктларына һәм транспорт салымына акцизлар түләүдән ТР бюджетына 2012 елда - 9,7 млрд. сум, 2013 елда 11,4 млрд. сум керем керер дип көтелә”, - диелә закон проектының аңлатма язуында. Закон проекты беренче укылышта кабул ителде.

Беренче укылышта шулай ук “Татарстан Республикасының дәүләт бүләкләре турында” закон проекты да кабул ителде. Әлеге документта ТР дәүләт бүләкләре төшенчәсе тәгаенләнә. Бу төшенчә гражданнарның ТР һәм аның күпмилләтле халкы алдындагы казанышлары исемлеген киңәйтә. 
Канун проектында ТР Мактау грамотасын дәүләт бүләкләре исемлегеннән чыгару каралган. Документка аңлатма язуында “бу карар Мактау грамотасының хәзер тапшырылмавы белән бәйле”, - диелә. 
Парламентның дәүләт корылышы һәм җирле үзидарә комитеты рәисе Валентина Липужина сүзләренә караганда, ТАССР, ТССР һәм Татарстан Республикасының хәзер гамәлдән чыккан бүләкләренә ия булганнар алга таба да барлык ташламалардан һәм социаль өстенлекләрдән файдаланачак.

Депутатлар караган закон проекты, яңадан расланганнарын да исәпкә алып, ТР дәүләт бүләкләре системасын һәм статусын билгели. Алар - “Татарстан Республикасы каршындагы казанышлар өчен” ордены, “Фидакарь хезмәт өчен”, “ТР җирле үзидарәне үстерүдәге казанышлар өчен”, “Ана даны-Материнская слава”, “Өч миллиард тонна Татарстан нефтен чыгару уңаеннан” медальләре. 

Моннан тыш, документта Татарстан Республикасының 44 мактаулы исеме раслана.
“Татарстан Республикасында гражданнарга түләүсез юридик ярдәм күрсәтү турында” закон проекты беренче  укылышта кабул ителде. 
Әлеге закон проекты ТР Президентының “Татарстан Республикасында халыкка юридик ярдәм күрсәтү системасын үстерү чаралары турында”  2010 елның 22 мартында дөнья күргән Указының 2 нче пунктын үтәү максатыннан эшләнгән иде. 
Халыкны хокукый яктан агарту республика максатчан программалары кысаларында эшләнеп, расланырга тиеш. Түләүсез юридик ярдәм күрсәтүнең әлеге формасы затларның киң даирәсенә исәпләнгән һәм ул республика казнасыннан да, бюджеттан тыш чаралар хисабына да финанслана ала. 
Шул ук вакытта халыкны хокукый агарту белән бәйле программа чараларын гамәлгә ашыруга шәхси-дәүләт партнерлыгында яки дәүләт ихтыяҗлары өчен заказлар урнаштыру рәвешендә адвокат берләшмәләре, нотариаль җәмәгатьчелек, массакүләм мәгълүмат чаралары, иҗтимагый, дини һ.б. оешмалар җәлеп ителә ала.

Депутатлар, Министрлар Кабинеты тарафыннан кертелгән “Татарстан Республикасының административ хокук бозулар турындагы кодексының 3.6 статьясына үзгәрешләр кертү хакында” закон  проектын карап, аны эшләүчеләрнең фикерләре белән килеште. 
Әлеге документ торак пунктларның санитар-экологик торышы өлкәсендәге хокук бозулар өчен каралган җәзаны катгыйландыруга юнәлтелгән.   
Дәүләт Советының Законлылык һәм хокук тәртибе комитеты рәисе Шакир Яһудин үз чыгышында мондый үзгәрешләрне Казанда 2013 елда җәйге Универсиада уздыру алдыннан кертү зарурлыгын билгеләп үтте. Чөнки дәүләт хакимияте органнары тарафыннан контроль буенча чаралар үткәрелсә дә, ТР торак пуктларының санитар-экология торышы мактанырлык түгел. Бигрәк тә рөхсәтсез чүп ташлау урыннарының күплеге борчуга сала. Быел гына эчке эшләр органнары тарафыннан административ хокук бозулар турында 25 меңнән артык протокол төзелгән. Аларның күбесе кисәтү белән бәйле. Әмма чүп ташлау урыннары һәм кисәтү протоколларының саны мондый чараларның нәтиҗәле булмавын күрсәтә. Депутатлар “кисәтү” кебек административ штраф төрен бетереп, административ штрафның күләмен арттырып, проблеманы хәл итеп булыр дип уйлый. 
Дәүләт Советы утырышында парламент комитетлары хисаплары турында фикер алышу дәвам итте. Бу юлы Экология, табигатьтән файдалану һәм аграр мәсьәләләр комитеты хисап тотты. 

Бу вакыт эчендә комитет әгъзалары 22 утырыш үткәргән, 137 мәсьәлә караган. Алар арасында халыкны эчә торган су белән тәэмин итүгә, көнкүреш калдыклары белән идарә итүгә, урманнарны, җирләрне һәм табигый байлыкларны саклау һәм алардан нәтиҗәле файдалануга, республиканың авыл хуҗалыгы тармагын үстерүгә, мелиорация объектларын төзекләндерүгә кагылышлылары да бар. 

Шулай да түләүле балык тотуны кертү, балыкчылыкны оештыруның яңа шартлары  турындагы мәсьәлә тирәсендә зур тавыш чыгуын да әйтергә кирәк. Бу мәсьәләне күтәреп, комитет әгъзалары башкарма хакимиятнең түләүле балык тоту проблемаларына игътибарын юнәлтүгә иреште. Берничә карар яңадан каралды. 

Комитет аша үткән республика законнарының иң мөһимнәре дип “Татарстан Республикасында урманнардан файдалану турында” Татарстан Республикасы Законына үзгәрешләр кертү хакында”, “Татарстан Республикасы Экология кодексына үзгәрешләр кертү турында”, “Авыл хуҗалыгы әһәмиятендәге җирләрнең уңдырышлылыгы турында” Татарстан Республикасы Законына үзгәрешләр кертү хакында”,  “Татарстан Республикасында умартачылыкка дәүләт ярдәме күрсәтү һәм дәүләт көйләве турында”гыларын  атарга мөмкин. 

 Гражданнардан кергән күпсанлы мөрәҗәгатьләргә бәйле рәвештә бакчачылык һәм коммерцияле булмаган дача берләшмәләренә дәүләт ярдәмен күрсәтү чараларына, җиргә хокукларны теркәүгә, экологик куркынычсызлыкны тәэмин итүгә һәм табигатьне саклауга нисбәтле законнар нормалары нигезендә идарәнең нәтиҗәлелеген күтәрүгә кагылышлы мәсьәләләр каралган.   

Депутатлар “2008-2012 елларга Татарстан Республикасы авыл хуҗалыгын үстерү” максатчан программасын тормышка ашыруның якынча нәтиҗәләрен чыгарды. 

 Комитет федераль дәүләт хакимияте органнарына закон чыгару инициативалары эшләп кертү һәм мөрәҗәгатьләр әзерләү буенча актив эшчәнлек алып барган. 

Якын арада комитет әгъзалары күпбалалы гаиләләргә җир участоклары бирү механизмын эшләргә җыена. Билгеле булганча, РФ Президенты Дмитрий Медведев Федераль Җыенга Юлламасында өченче (һәм аннан соң туган бала) өчен җир участогы бирү инициативасы белән чыккан иде. 
9 июньдә Дәүләт Советы депутат Артем Прокофьев тарафыннан кертелгән, ТР Дәүләт Советының “Россия Федерациясе Пенсия фондына, Россия Федерациясе Социаль иминият фондына, Федераль мәҗбүри медицина иминияте фондына һәм территориаль мәҗбүри медицина иминияте фондларына иминият кертемнәре турында” Федераль законның 8 һәм 58 статьяларына үзгәрешләр кертү хакында” федераль закон проектын РФ Дәүләт Думасына кертү буенча әзерләнгән закон чыгару инициативасын карады.  
Ул федераль законның 58 нче статьясының беренче өлешендәге 8 нче пунктын “салым салуның гадиләштерелгән системасын куллана торган индивидуаль эшкуарлар оешмалары өчен” дигән редакциядә үзгәртеп бирергә тәкъдим итә. Анда иминиятләштерү кертемнәрен түбәнәйтелгән тарифлар буенча түләүчеләрнең яңа категориясе күрсәтелә.
Закон проекты белән оешмалар һәм салым салуның гадиләштерелгән системасын куллана торган индивидуаль эшкуарлар өчен РФ Пенсия фондына – 14 процент, Россия Федерациясе Социаль иминият фондына, Федераль мәҗбүри медицина иминияте фондына һәм территориаль мәҗбүри медицина иминияте фондларына 0 процент күләмендә иминият кертемнәре кертүне расларга тәкъдим ителә. 
Артем Прокофьев салым түләүчеләрнең бу категориясе өчен тарифларны киметү Россиянең фискаль оешмаларында рәсми рәвештә теркәлгән һәм бизнесны РФ законнары нигезендә алып барган оешмалар һәм индивидуаль эшкуарларның санын саклап калырга мөмкинлек бирәчәк дип саный. Моннан тыш, әлеге норма РФнең хезмәткә кагылышлы законнары нигезендә теркәлә торган эш урыннарын арттырырга юл ача. Шулай ук РФ Пенсия фондына, РФ Социаль иминият фондына, Федераль мәҗбүри медицина иминияте фондына һәм территориаль мәҗбүри медицина иминияте фондларына иминият кертемнәре күләмен киметергә мөмкинлек бирәчәк. 
Бюджет, салымнар һәм финанслар комитеты рәисе урынбасары Аида Шәрипова, бу мәсьәлә буенча комитетның позициясен тәкъдим итеп, Дәүләт Советына закон инициативасын кире кагарга тәкъдим итте. 

Билгеле булганча, Дәүләт Думасы депутатлары тарафыннан моңа охшаш закон инициативалары кертелгән булган, алар РФ Хөкүмәте тарафыннан кире кагылган. Комитет фикеренчә, кире кайтуга дучар булачак инициатива белән шөгыльләнү - кирәкмәс гамәл. 
ТР Дәүләт Советы Рәисе урынбасары, “Бердәм Россия” фракциясе җитәкчесе Александр Гусев закон проектының финанс-икътисади нигезләнешен эшләп бетерергә, ставкаларны киметү файдасына булган дәлилләрне көчәйтергә тәкъдим итте.  Ул ил җитәкчелегенә мөрәҗәгать белән чыгарга кирәклеген, әлеге мәсьәләнең эшкуарларга гына түгел, кече бизнес белән күп кешеләргә кагылышлы булуын билгеләп үтте. 
Фикер алышуларга ТР Дәүләт Советы Рәисе Фәрит Мөхәммәтшин нәтиҗә ясады. Ул әлеге инициативаны игътибарга алырга чакырды. “Без барыбыз да бу мәсьәлә тирәсендәге вәзгыятькә борчылабыз. Әмма ил җитәкчелегенең әлеге проблеманы хәл итү белән шөгыльләнүен онытырга ярамый. Шул ук вакытта инициативаны кире кагарга хокукыбыз юк”, - диде спикер. Аннан соң депутатлар бу документ өстендә эшләүне дәвам итү өчен тавыш бирде.  
Тәнәфес вакытында ТР Дәүләт Советы Рәисе Фәрит Мөхәммәтшин катнашында традицион матбугат очрашуы булды.  

Спикер Дәүләт Советының узган утырышында беренче укылышта кабул ителгән идарәче компанияләр һәм торак милекчеләре ширкатенең эшчәнлеген тәртипкә салу белән бәйле закон проектларын карау буенча эш дәвам итүен белдерде.
“Парламентка уза алмаган партияләрдән берничә тәкъдим бар. Мин моны хуплыйм. Бу эшне төгәлләрбез һәм парламент каникулларына кадәр торак-коммуналь хуҗалык буенча закон проектларын карауга әйләнеп кайтырбыз, дип уйлыйм,” – диде парламент башлыгы журналистлар белән аралашканда. 

Фәрит Мөхәммәтшин журналистларның гадиләштерелгән салым салу системасыннан файдаланучы эшкуарлар һәм оешмаларның Россия Федерациясе Пенсия фондына, Россия Федерациясе Социаль иминият фондына, Федераль мәҗбүри медицина иминияте фондына һәм территориаль мәҗбүри медицина иминияте фондларына иминият кертемнәрен бетерүгә кагылышлы соравына аңлатма да бирде. Моңа нисбәтле закон чыгару инициативасын КПРФ партиясенең ТР Дәүләт Советындагы фракциясе вәкиле Артем Прокофьев керткән иде. 

“Хәзерге вакытта федераль үзәк кече һәм урта бизнес өчен салымны киметүгә кагылышлы карарны кабул итү алдында. Тиздән карар кабул ителәсен белә торып, мондый закон чыгару инициативасы белән федераль үзәккә мөрәҗәгать итү артык”, - диде Фәрит Мөхәммәтшин. 
Спикер рус әдәби теленең бозылуы һәм юкка чыгуы буенча борчылуын да белдерде. Моңа сессия көнне парламент каршында рус телен яклау нисбәтеннән пикет оештырылу сәбәп булды. 
“Мин пикетчылар янына чыктым, без проблемалар хакында сөйләштек, - диде ул, – Кешеләр рус әдәби теле юкка чыга, бозыла, дип борчыла. Бүген чит телләрдән кергән сүзләрнең күбәюе сизелә. Бу – без мәктәптә укыган Чехов, Толстой, Пушкин теле түгел. Ул кухня-көнкүреш теленә әйләнә бара. Без бу уңайдан борчылабыз. Әгәр рус теле булмаса, башка телләр дә юкка чыгачак. Бу аңлашыла, без бит Россия Федерациясендә яшибез һәм татарстанлыларның рус әдәби телен яхшы белүен телибез”. “Татарлар, башка милләт вәкилләре үз ана телләрен дә белергә тиеш”, дип ассызыклады Фәрит Мөхәммәтшин. 

Утырышта хатын-кыз депутатларның депутат запросы буенча Татарстанда гомумбелем бирү учреждениеләрен реструктуризацияләү буенча алып барган эш турында ТР Мәгариф һәм фән министры Альберт Гыйльметдинов хисап тотты. 

Министр үз чыгышында федераль җитәкчелекнең ел саен РФ субъектлары эшчәнлеге нәтиҗәләрен берничә мөһим юнәлеш буенча бәяләвен билгеләп үтте. “Мәгариф өлкәсендә бюджет акчаларын нәтиҗәле файдалану буенча без 75 нче урында торабыз. Әлбәттә, Татарстан Республикасына мондый рейтинг килешеп бетми. Татарстан бөтен өлкәдә дә әйдәп бара һәм Президент тарафыннан бу хәлне үзгәртү бурычы куелды. Сыйныфлардагы укучыларның, ярдәмче персоналның укытучыларга нисбәте буенча без Россия буенча уртача күрсәткечләрдән нык артта”, - диде Альберт Гыйльметдинов.
Министр сүзләренә караганда, әлеге проблеманың сәбәбе -  Татарстанда азкомплектлы мәктәпләрнең күп булуында. “Бүгенге көндә бездә мәктәпләрнең тулы челтәрендә 2131 гомуми белем бирү учреждениесе бар. Аларның һәр өченчесе, 711е – азкомплектлы. Авылдагы гадәти азкомплектлы мәктәп ул ни дигән сүз? Бу – агач бина яки 50-100 ел элек төзелгән корылма. Анда спорт залы – коридорда, калган уңайлыклар – 50 метрда, санитар нормалар тагын да якынрак  итеп эшләргә мөмкинлек бирми. Бер сыйныфта – 1-5 бала, уңышлы социализация өчен унбиштән дә ким булмаска тиешлеге расланган”, - дип хәбәр итте министр. 
 Альберт Гыйльметдинов гомумбелем бирү учреждениеләрен реструктуризацияләүне үткәрүнең кирәклегенә инанган. “Аларга алмашка материал-техник чаралар һәм яхшы кадрлар белән тәэмин ителгән база мәктәпләре төзергә, юллар челтәрен үстерергә тәкъдим ителә”, - дип ассызыклап үтте ул. Шул ук вакытта “әлеге процессны гаять тә җентекле рәвештә үткәрергә кирәк”, - дип өстәде министр.  
 “Без әлеге реформаны федераль нормалар кушканча “төбенә кадәр” җиткерә алмыйбыз. Чөнки Татарстанның үз үзенчәлекләре бар. Беренчедән, без – милли республика, бездә башка төбәкләрдә булмаган татар теле укытучылары бар. Икенчедән, бездә авыл халкы күп. Бик бай тарихи тамырлары булган кечкенә авыл мәктәпләре бар. Алар – бары илле тугыз. Аларны саклау мәҗбүри”, - дип белдерде Альберт Гыйльметдинов. 
Дүртенче чакырылыш Дәүләт Советының унтугызынчы утырышында кабул ителгән документлар 
Закон проектлары 

Беренче укылышта: 

• "Татарстан Республикасы Бюджет кодексына үзгәреш кертү турында" 3261-4 номерлы Татарстан Республикасы законы проекты; 
• "Татарстан Республикасында дәүләт бүләкләре турында" 1263-4 номерлы Татарстан Республикасы законы проекты;
• "Татарстан Республикасында гражданнарга түләүсез юридик ярдәм күрсәтү турында" 2245-4 номерлы Татарстан Республикасы законы проекты; 

• "Татарстан Республикасы Чаллы шәһәре буенча Татарстан Республикасы җәмәгать судьяларының суд участоклары чикләре турында" 2257-4 номерлы Татарстан Республикасы законы проекты; 

• "Татарстан Республикасында халыкны эш белән тәэмин итүгә ярдәм күрсәтү өлкәсендә дәүләт сәясәтен гамәлгә ашыру турында" Татарстан Республикасы Законының 3 статьясына үзгәрешләр кертү хакында" 6265-4 номерлы Татарстан Республикасы законы проекты; 

• "Татарстан Республикасы Гаилә кодексына үзгәрешләр кертү турында" 6266-4 номерлы Татарстан Республикасы законы проекты; 

• "Мәгариф турында" Татарстан Республикасы Законына үзгәрешләр кертү хакында" 7254-4 номерлы Татарстан Республикасы законы проекты; 

• "Татарстан Республикасында музейлар һәм музей эше турында" Татарстан Республикасы Законына үзгәрешләр кертү хакында" 7264-4 номерлы Татарстан Республикасы законы проекты. 

Икенче укылышта:
• "Сайлаулар һәм референдумнар турында Татарстан Республикасының аерым закон актларына үзгәрешләр кертү хакында" 1238-4 номерлы Татарстан Республикасы законы проекты; 

• "Татарстан Республикасында мәдәни мирас объектлары турында" Татарстан Республикасы Законына үзгәрешләр кертү хакында" 7246-4 номерлы Татарстан Республикасы законы проекты. 

Тулаем: 

• "2010 елгы Татарстан Республикасы бюджеты үтәлеше турында" 3258-4 номерлы Татарстан Республикасы законы проекты; 

• "2010 елгы Татарстан Республикасы Мәҗбүри медицина иминияте фонды бюджеты үтәлеше турында" 3259-4 номерлы Татарстан Республикасы законы; 

• "Административ хокук бозулар турында Татарстан Республикасы кодексының 3.6 статьясына үзгәреш кертү хакында" 2255-4 номерлы Татарстан Республикасы законы проекты; 

• "Татарстан Республикасы Экология кодексына үзгәрешләр кертү турында" 5214-4 номерлы Татарстан Республикасы законы проекты; 

• "Хезмәт ветераны" исемен бирү тәртибе һәм шартлары турында" 6233-4 номерлы Татарстан Республикасы законы проекты; 

• "Мәгариф турында" Татарстан Республикасы Законына үзгәрешләр кертү хакында" 7227-4 номерлы Татарстан Республикасы законы проекты; 

• "Татарстан Республикасы законнарын һәм Татарстан Республикасы Дәүләт Советы һәм аның Президиумы кабул иткән башка актларны бастырып чыгару һәм аларның үз көченә керү тәртибе турында" Татарстан Республикасы Законының 6 статьясына үзгәреш кертү хакында" 2240-4 номерлы Татарстан Республикасы законы проекты; 

• "Вөҗдан иреге турында һәм дини берләшмәләр турында" Татарстан Республикасы Законына үзгәрешләр кертү хакында" 7239-4 номерлы Татарстан Республикасы законы проекты; 

• "Татарстан Республикасы Казан шәһәре буенча Татарстан Республикасы җәмәгать судьяларының суд участоклары чикләре турында" 2229-4 номерлы Татарстан Республикасы законы проекты; 

• "Татарстан Республикасы Арча районы буенча Татарстан Республикасы җәмәгать судьяларының суд участоклары чикләре турында" 2230-4 номерлы Татарстан Республикасы законы проекты; 

• "Питрәч муниципаль районының Званка һәм Кощаково авыл җирлекләрен үзгәртеп кору һәм "Питрәч муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" 1260-4 номерлы Татарстан Республикасы законы проекты; 
• "Административ хокук бозулар турында Татарстан Республикасы кодексына үзгәрешләр кертү хакында" 2267-4 номерлы Татарстан Республикасы законы проекты; 

• "Татарстан Республикасы терлекчелегендә нәсел эше турында" Татарстан Республикасы Законына үзгәреш кертү хакында" 5256-4 номерлы Татарстан Республикасы законы проекты; 

• "Татарстан Республикасында урманнардан файдалану турында" Татарстан Республикасы Законына үзгәрешләр кертү хакында" 5262-4 номерлы Татарстан Республикасы законы проекты. 

Карарлар: 

• Татарстан Республикасы җәмәгать судьяларын сайлау турында; 

• Татарстан Республикасы Дәүләт Советы Экология, табигатьтән файдалану һәм аграр мәсьәләләр комитетының 2009 елның мартыннан алып 2011 елның маена кадәр чордагы эше турында хисап турында; 

• "Элемтә турында" Федераль законга үзгәрешләр кертү хакында" 211397-5 номерлы федераль закон проекты турында (күчмә радиотелефон элемтәсе чараларының идентификация номерларын тикшереп торуга элемтә операторларының бурычын билгеләү өлешендә); 

• "Торак-коммуналь хуҗалыкны реформалауга ярдәм фонды турында" Федераль законның 14 статьясына үзгәрешләр кертү хакында" 211541-5 номерлы федераль закон проекты турында (Торак-коммуналь хуҗалыкны реформалау фонды акчалары исәбеннән финанс ярдәмен бирү шартларын үзгәртү өлешендә);
• "Россия Федерациясе Пенсия фондына, Россия Федерациясе Социаль иминият фондына, Федераль мәҗбүри медицина иминияте фондына һәм территориаль мәҗбүри медицина иминияте фондларына иминият кертемнәре турында" Федераль законның 8 һәм 58 статьяларына үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Татарстан Республикасы Дәүләт Советы закон чыгару инициативасы турында; 

• "Административ хокук бозулар турында Россия Федерациясе кодексының 5.27 статьясына үзгәрешләр кертү хакында" 535733-5 номерлы федераль закон проекты турында (хезмәт һәм хезмәтне саклау хакындагы законнарны бозган өчен административ җаваплылыкны көчәйтү өлешендә); 

• "Россия Федерациясе эчке эшләр органнары хезмәткәрләренә социаль гарантияләр һәм Россия Федерациясенең кайбер закон актларына үзгәрешләр кертү турында" 518723-5 номерлы федераль закон проекты; 

• "Россия Федерациясе Федераль Собраниесе Федерация Советын формалаштыру тәртибе турында" Федераль законның 5 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Карачай-Черкес Республикасы Халык Җыелышы (Парламенты) закон чыгару инициативасы хакында; 

• "Ветераннар турында" Федераль законга үзгәреш кертү хакында" 528777-5 номерлы федераль закон проекты турында (Таҗикстан Республикасы территориясендә кораллы конфликт шартларында хәрби хезмәт бурычларын үтәгән хәрби хезмәткәрләрне сугышчан гамәлләр ветераннарына кертү өлешендә); 

• Вафат булуны дәүләт теркәвенә алу турындагы белешмәләрне граждан хәле актларын теркәү органнары тарафыннан социаль яклау органнарына бирү тәртибен һәм срокларын билгели торган норматив хокукый акт кабул итү зарурлыгы хакында Россия Федерациясе Хөкүмәте Рәисе В.В. Путинга, Россия Федерациясе Федераль Собраниесе Дәүләт Думасы Рәисе Б.В. Грызловка Кабарда-Балкар Республикасы Парламенты мөрәҗәгате турында; 

• "Югары һәм югары уку йортыннан соңгы һөнәри белем турында" Федераль законның 18 статьясына үзгәрешләр кертү хакында" 539885-5 номерлы федераль закон проекты турында (ординатурада һәм интернатурада укучы затларга дәүләт стипендияләрен билгеләү өлешендә); 

• "Россия Федерациясе Салым кодексының беренче өлешендәге 67 статьясына үзгәреш кертү турында" 534811-5 номерлы федераль закон проекты хакында (Россия Федерациясе субъектларына инвестиция салым кредиты бирү буенча өстәмә вәкаләтләр тапшыру өлешендә).
	
	                  Депутат берләшмәләрендә


 ▓ 2 июньдә Дәүләт Советының “Бердәм Россия” фракциясе каршындагы Эксперт советы утырышы булды.

Эксперт советы ТР Дәүләт Советының Мәдәният, фән, мәгариф һәм милли мәсьәләләр комитеты мөрәҗәгате буенча җыелды. Күптән түгел булган әлеге комитет утырышында “Вөҗдан иреге һәм дини оешмалар турында” Федераль законга эш төркеме тәкъдим иткән үзгәрешләр каралган иде. Сүз илнең юридик кырында вакыфлар институты булдыру  һәм вакыф мөнәсәбәтләрен көйләү механизмнары турында бара.

Шул хактагы инициативаның асылын аңлатканда Россия Ислам университеты белгече вакыфның гадәти садакадан аерылып торуына игътибар итте: дини оешмаларга күчмә һәм күчемсез милек вакыф рәвешендә күрсәтелгән (килешүдә каралган) максатта тапшырыла. Шуңа күрә югарыда искә алынган законның 21 статьясына үзгәрешләр кертү юлы белән  андый килешүләрне төзү мөмкинлеген бирергә кирәк.

Тәкъдим ителгән закон проекты инициативасын тикшергәндә Эксперт советы әгъзалары әлеге мәсьәләнең бик катлаулы булуына басым ясады һәм аны җентекләбрәк өйрәнергә дигән фикер белдерде. Эксперт советы җитәкчесе депутат Марат Хәйруллин белдергәнчә, мөрәҗәгать иткән комитетның һәм Дәүләт Советы Хокук идарәсенең бу мәсьәләгә карата сораулары бик күп. Әлеге закон проектын РФ Дәүләт Думасы каравына кертүне дәлилләүче аргументларның йомшаклыгы Эксперт советы утырышында да күренде.

Барлык теләкләрне һәм искәртүләрне искә алып, Эксперт советы закон проектын, тирәнрәк өйрәнү һәм җитдирәк раслау максатында, инициаторларга кире кайтару турында карар кабул итте.
▓ 4 июньдә Казанда “Корстон” кунакханә, сәүдә–күңел ачу комплексында “Бердәм Россия” бөтенроссия сәяси партиясе Татарстан төбәк бүлегенең XVIII конференциясе булды. Конференциядә “Бердәм Россия” партиясенең Югары совет рәисе, РФ Федераль Җыены Дәүләт Думасы Рәисе Борис Грызлов, Татарстан Республикасы Президенты Рөстәм Миңнеханов, республика Дәүләт Киңәшчесе Минтимер Шәймиев, “Бердәм Россия” бөтенроссия сәяси партиясе Татарстан төбәк бүлеге сәяси советы Секретаре, ТР Дәүләт Советы Рәисе Фәрит Мөхәммәтшин катнашты.

Фәрит Мөхәммәтшин анда илнең үсеш векторы һәм динамикасы, “Стратегия-2020” программасын гамәлгә ашыру барышы, гражданнарның яшәү дәрәҗәсе Дәүләт Думасына депутат сайлаулары буенча сайлау компаниясе нәтиҗәләреннән, “Бердәм Россия”нең закон чыгару хакимиятендә нинди роль уйнавы һәм нинди урын алуыннан торуы хакында билгеләп үтте. ТР Дәүләт Советы Рәисе Татарстан “бердәмроссиялеләре”нең XVIII конференциясенең җаваплы чорда узуын белдерде. “Елның төп сәяси вакыйгасы – Дәүләт Думасы депутатлары сайлауларына әзерлек башланды инде. “Бердәм Россия” өчен ел башы җиңел булмады. Массакүләм мәгълүмат чараларында партиянең электориаль ярдәм итү дәрәҗәсе кимү турында хәбәр чыкты. Булачак сайлауларда безгә бары тик җиңеләчәксез генә дигән сүзләр булды, - дип ассызыклады Ф.Мөхәммәтшин. – Бүген партиянең рейтингы күтәрелде. “Бердәм Россия” кебек үсеш алучы сәяси институтлар өчен рейтингның тибрәлеп торуы - гадәти күренеш”.

ТР Президенты Рөстәм Миңнеханов Татарстан “бердәмроссияле”ләре конференциясендә Татарстанда “Бердәм Россия”нең икътисади, мәдәни һәм иҗтимагый-сәяси башлангычларда роле зур, дип белдерде. “Бердәм Россия” партиясенең хисап-сайлау конференциясе республиканың иҗтимагый тормышында зур вакыйга, ә анда партиянең Югары советы Рәисе, Дәүләт Думасы Рәисе Борис Грызловның катнашуы моның Россия күләмендәге вакыйга булуын күрсәтә”,  - дип ассызыклады Президент.

“БР” бөтенроссия сәяси партиясенең Татарстан төбәк бүлеге 4 еллык эшенә нәтиҗә ясый. “Татарстан “бердәмроссияле”ләренең сайлаучыларга әйтер сүзе бар”, - диде Рөстәм Миңнеханов. “Төбәк партиясе оешмасы рәтләрендә – чыннан да республиканың иң яхшы кешеләре”, - дип өстәде республика башлыгы.
“Бердәм Россия” партиясе эшчәнлегенең төп үзенчәлеге - россиялеләрнең тормышын яхшыртуга юнәлдерелгән төгәл эшләргә, инициативаларны гамәлгә куюга максатчан омтылу,  - дип билгеләп үтте Рөстәм Миңнеханов. “Бу Татарстан төбәк бүлеге “бердәмроссияле” ләренә дә хас. Республика икътисадын, социаль өлкәне үстерү буенча инициативалары партия оешмасының эшчәнлек ярдәмен ала”, - дип ассызыклады ТР Президенты.
“Бигрәк тә республика халкының исендә партиянең капиталь ремонт, спорт комплекслары төзелеше, яшь спортчылар әзерләү инициативасы калды,  -  дип билгеләп үтте Рөстәм Миңнеханов. ТРда “Бердәм Россия” төбәк бүлеге ярдәме белән сәламәтлек саклау матди базасын ныгыту һәм мәгарифнең инновацияле моделен үстерү буенча эшләр бара”.

“Республика тулысынча “Бердәм Россия” лидеры Владимир Путин тәкъдим иткән “Тотрыклылык һәм берләшү” шигарен хуплый. “Бу ике сүздә илнең социаль-икътисади һәм рухи-әхлакый үсеше барлык әһәмияткә ия проблемаларны хәл итү юлы булып тора”, - дип ассызыклады Рөстәм Миңнеханов. 
4 июньдә Татарстан “бердәмроссияле”ләре конференциясендә “Бердәм Россия” Бөтенроссия сәяси партиясе Татарстан төбәк бүлеге сәяси совет әгъзаларын сайлаулар узды. Республика парламенты җитәкчесе Фәрит Мөхәммәтшин 2003 елның августыннан “Бердәм Россия” бөтенроссия сәяси партиясе Татарстан төбәк бүлеге сәяси советы Секретаре булып тора һәм  бу вазыйфага янә сайланды.
“Фәрит Хәйруллович Татарстанда “Бердәм Россия” партиясенең позициясен ныгыту өчен күп эш башкарды”, - диде конференциядә “Бердәм Россия” партиясе Югары советы рәисе, РФ Дәүләт Думасы Рәисе Борис Грызлов. Ул Фәрит Мөхәммәтшин җитәкчелегендә партиянең төбәк бүлеге уңышлы эшен дәвам итәчәгенә ышаныч белдерде.

Партиянең Генераль советы агымдагы елның 11 майдагы карары белән төбәк сәяси советы әгъзаларына һәм партиянең Татарстан төбәк бүлеге конференциясе делегатларына Фәрит Мөхәммәтшин кандидатурасын төбәк сәяси советы Секретаре вазыйфасына кую тәкъдимен кертте, дип белдерде Грызлов.

Моннан тыш, ул Фәрит Мөхәммәтшинга Дәүләт Думасы Рәисенең Рәхмәт хатын тапшырды. Шулай ук “Кадрлар резервы – илнең профессиональ командасы” партия проекты лауреатларына тәкъдим итү хатлары тапшырылды.
▓ 9 июньдә, дүртенче чакырылыш ТР Дәүләт Советының унтугызынчы утырышы башланыр алдыннан,  “Бердәм Россия” фракциясе һәм “Татарстан – яңа гасыр” депутат төркеменең уртак утырышы булды.
ТР Дәүләт Советы Рәисе урынбасары, “Бердәм Россия” партиясе Татарстан төбәк бүлеге сәяси советы Секретаре урынбасары Римма Ратникова “Бердәм Россия” партиясенең ТР Дәүләт Советындагы фракциясе әгъзаларының Татарстан Республикасында “Бердәм Россия көннәре” дип аталган проектны тормышка ашыруда катнашуына кагылышлы мәсьәлә буенча чыгыш ясады. Аның сүзләренә караганда, әлеге проект Татарстандагы “бердәм россияле”ләрнең яңалыгы булып тора. Мондый проектлар РФнең башка төбәкләрендә гамәлгә кертелми. 

“Әлеге проект халык алдында торган проблемаларны анализларга, кешеләргә республика һәм федераль законнар өлкәсендәге яңалыкларны җиткерергә мөмкинлек бирә. Ул шулай ук бөтен дәрәҗәдәге депутатларны берләштерүче проект булып тора”, - дип белдерде Римма Ратникова. Иң кискен проблемалардан медицина хезмәте күрсәтүнең үтемлелегенә, су белән тәэмин ителешкә, торак-коммуналь хезмәтләр күрсәтүгә, авыллар арасында автобус рейслары оештыруга кагылышлылары билгеләп үтелде. Фракция әгъзалары әлеге чарада актив катнашырга җыена. 

Татарстанда “Халык контроле”  дип аталган партия проектын тормышка ашыруның барышы турында депутат Аида Шәрипова сөйләде. Агымдагы елның 30 маена кадәр 117 эшче төркем оештырылып, кибетләргә 911 рейд уздырылган. Алар көндәлек кулланыла торган азык-төлек товарларына куелган бәяләрне тикшергән. Партия рәисе В.В.Путинның Казандагы кабул итү бүлмәсендә халыктан кергән шалтыратуларны кабул итү өчен “кайнар элемтә” ачылган

Аида Шәрипова сүзләренә караганда, республикада азык-төлеккә бәяләрне нигезсез күтәрү очраклары күзәтелмәгән. “Хөкүмәт көндәлек кирәк булган азык-төлеккә бәяләр үтемле булсын өчен бөтенесен дә эшли. 2011 елның 30 маена  Татарстанда ваклап сату бәяләре Идел буе федераль  округында түбәннәрдән санала”, - диде ул. 
Утырыш барышында “Татарстан Республикасында хокук бозуларны кисәтү турында” ТР Законын гамәлгә кертүнең барышы хакында – депутат Рафил Ногманов, “Бердәм Россия” партиясенең ТР Дәүләт Советындагы фракциясе карамагындагы Эксперт советы эшчәнлеге турында - депутат, Эксперт советы рәисе Марат Хәйруллин, фракция әгъзалары һәм “Татарстан – яңа гасыр” депутат төркеме әгъзаларының Сабантуйга әзерлек алып баруда һәм уздыруда катнашуы хакында фракция рәисе урынбасары Фәйрүзә Мостафина сөйләде. Анда башка мәсьәләләр дә каралды. 
▓  9 июньдә КПРФ партиясенең ТР Дәүләт Советындагы фракция  утырышы узды. Анда парламент утырышы көн тәртибенә кертелгән мәсьәләләр турында фикер алыштылар, һәр мәсьәлә буенча үз позицияләрен билгеләделәр. 2011 елның июнь аена планны тикшерделәр.    
Утырышта депутатлар  Валентин Кострин, Альберт Бикмуллин, Леонид Иванов һәм Рафаил Нуретдинов катнашты.

▓  16 июньдә КПРФ партиясенең ТР Дәүләт Советындагы фракциясенең киңәйтелгән  утырышы узды. Анда депутатлар физика-математика фәннәре докторы, сәясәт фәннәре докторы, Проблемалы анализ һәм дәүләти-идарә итүне проектлаштыру үзәге генераль директоры Степан Сулакшинның “Россиянең яңа икътисади үсеш моделе турында” доклады турында фикер алышты. Утырышта Казан вузлары укытучылары һәм студентлары, фәнни җәмәгатьчелек вәкилләре катнашты. 
Әлеге докладРФ Премьер-министры Владимир Путин агымдагы елның февралендә Россия галимнәренә икътисадны яңартып кору, социаль өлкәнең нәтиҗәлелеген күтәрү, алга таба яшәү өчен илнең моделен төзү буенча конкрет тәкъдимнәр кертүне сорап мөрәҗәгать иткәннән соң әзерләнгән. 

 Нәтиҗәдә Югары икътисад мәктәбе һәм Халык хуҗалыгы академиясе эгидасы белән эксперт төркемнәре оештырылган. Хәзер алар стратегияләр өстендә эшли. Степан Сулакшин доклады – альтернатив вариантларның берсе. 
▓ 17 июньдә Гомумроссия халык фронтының Региональ координация советларының җаваплы оештыручылары катнашында селектор киңәшмәсе узды. Анда Гомумроссия халык фронты эшенең яңа баскычка чыгуы билгеләп үтелде. Киңәшмәдә “Бердәм Россия” партиясенең Татарстан төбәк бүлеге сәяси советы Секретаре, ТР Дәүләт Советы Рәисе Фәрит Мөхәммәтшин катнашты.

Гомумроссия халык фронтының штаб башлыгының беренче урынбасары Михаил Бабич билгеләп үткәнчә, Гомумроссия халык фронтының Гомумроссия халык фронтын төзү турындагы Декларация проекты турында фикер алышу ахырына якынлаша. “Хәзер безнең алда партиянең сайлаулады программасын – “Халык программасы”н әзерләү бурычы тора”, - дип билгеләп үтте ул. 

Әлеге программа проекты июль ае ахырына әзер булырга тиеш. Ул тулы булсын өчен, төбәкләрдән тәкъдимнәрнең үз вакытында килүе кирәк. Төбәкләрнең “Халык бюджеты” турында фикер алышуда катнашуы да мөһим. Хәзерге вакытта “Халык бюджеты” буенча төбәкләр белән гомумроссия селектор киңәшмәләре үткәрелә. Аларда Гомумроссия халык фронтының федераль координация советы әгъзалары, министрлар, иҗтимагый оешмалар вәкилләре катнаша. 

“Бердәм Россия” партиясенең Югары советы Бюросы әгъзасы Вячеслав Володин сүзләренә караганда, мондый ачык фикер алышулар урыннарда да узарга тиеш. Төбәк бюджеты турында сөйләшүләр район һәм авыл җирекләре дәрәҗәсендә дә узарга, селектор киңәшмәләренә бюджетның теге яки бу бүлеге белән бәйләнеше булган өлкә кешеләрен, иҗтимагый оешмалар вәкилләрен чакыру зарур. 

Фәрит Мөхәммәтшин билгеләп үткәнчә, республикада бюджет формалаштыру мәсьәләләре буенча Гомумроссия халык фронты вәкилләре катнашында җәмәгать тыңлаулары узачак. 
▓  21 июньдә Болгар шәһәрендә универсаль егерменче спорт объекты “Олимп” ачылды. Ул “Бердәм Россия” партиясе проекты буенча төзелгән.

Спорт комплексын ачу тантанасында Татарстан Дәүләт Советы Рәисе Фәрит Мөхәммәтшин, РФ Дәүләт Думасы депутаты Илдар Гыйльметдинов, ТР Яшьләр эшләре, спорт һәм туризм министрының беренче урынбасары Азат Шакиров, “Бердәм Россия” бөтенроссия сәяси партиясенең Татарстан төбәк бүлеге башкарма комитеты җитәкчесе Виктор Бударин, ТР Спас районы башлыгы Камил Нугаев һ.б. катнашты. 

Татарстан парламенты җитәкчесе Спас районында яшәүчеләрне “Олимп” физкультура-сәламәтләндерү комплексы ачылу белән котлады. Фәрит Мөхәммәтшин: “Сезнең өчен спорт белән шөгыльләнү һәм Россия, дөнья чемпионнары әзерләү өчен уникаль мөмкинлек ачыла. Спас районы спорт традицияләренә бай һәм яхшы спорт мәктәбенә ия”, - дип билгеләп үтте. Авыр атлетика буенча Европа чемпионы Андрей Деманов та бу районда туган. 
ТР Дәүләт Советы Рәисе яшьләрне һәм биредә яшәүчеләрне спорт белән актив шөгыльләнергә һәм барлык шартлар тудырылган “Олимп” спорт залына ешрак йөрергә чыкырды.

Республика парламенты җитәкчесе “Бердәм Россия”нең физкультура-сәламәтләндерү комплекслары төзү буенча проектларын хуплаучыларга рәхмәт белдерде, әлеге проектны гамәлгә ашырырга ярдәм итүчеләргә бүләкләр тапшырды. 
 “Олимп” физкультура-сәламәтләндерү комплексы 2009 елның IV кварталында төзелә башлаган. Универсаль спорт залы 170 тамашачыга исәпләнгән. Биредә спортның 7 төре - акробатика, дзюдо, самбо, волейбол, бокс, өстәл теннисы, кул көрәше буенча ярышлар узачак. Спорт комплексы базасында Спас районы Балалар яшүсмерләр спорт мәктәбе урнашачак. 

▓  22 июньдә  Казанда Гомумроссия Халык фронтының Татарстан төбәк координация советы утырышы кысаларында “2012-2014 елларга халык бюджеты”ның өстенлекле социаль юнәлешләре турында фикер алыштылар. Татарстанның җәмәгатьчелек вәкилләре июль ахырына кадәр илнең төп финанс документы проектына Россия үсешенең төп юнәлешләре буенча үз тәкъдимнәрен әзерләячәк.

Билгеле булганча, иҗтимагый оешмалар Гомумроссия Халык фронты канаты астында РФ Дәүләт Думасына сайлауларда катнашырга ниятли. Алар “Бердәм Россия” партиясеннән гомумфедераль исемлекне формалаштырачак.

Хәзерге вакытта бу хәрәкәт әгъзалары “Халык бюджеты” турында фикер алыша. Фикер алышулар вакытында федераль бюджет проектына карата гражданнарны социаль яклауга, кече һәм урта бизнесны үстерүгә, торак-коммуналь хезмәтләр күрсәтү системасын яхшыртуга, Россия җәмгыятенең барлык төп өлкәләренә кагылышлы идеяләр һәм тәкъдимнәр кабул ителә.

Татарстан төбәк советы әгъзалары бюджет сәясәтенең өстенлекле социаль юнәлешләре: хезмәт хакларын, пенсияләрне һәм пособиеләрне индексацияләү, ятим балаларга һәм инвалидларга ярдәм итү һәм башка социаль мәсьәләләр турында сөйләште. Киләсе очрашуларда реаль икътисад секторы һәм транспорт системасын үстерү, илнең оборона мөмкинлекләрен арттыру, армиядә реформа, инновацион программалар эшләү, яшь галимнәргә һәм эшкуарларга ярдәм итү мәсьәләләре фикер алышуга чыгарыла. Барлык тәкъдимнәр июль ахырында узачак соңгы очрашуда гомумиләштереләчәк.

Владимир Путинның Казанда җәмәгатьчелекне кабул итү бүлмәсе җитәкчесе, ТР Дәүләт Советы депутаты Василий Логинов: “Безнең бурыч - бюджет турында киң җәмәгатьчелекне җәлеп итеп фикер алышу. Федераль бюджетны кабул иткәндә сәяси партияләрдән генә түгел, иҗтимагый оешмалардан, актив кешеләрдән һәм хезмәт берләшмәләреннән кергән тәкъдимнәр дә искә алынырга тиеш. Салым түләүчеләр акчасы хисабына формалаштырыла торган бюджет аның фикерен исәпкә алып кабул ителергә тиеш”, - диде.

▓  30 июньдә Дәүләт Советында узган матбугат конференциясендә КПРФ фракциясенең беренче яртыеллыктагы эшенә нәтиҗә ясалды.

Беренче яртыеллыкта КПРФ фракциясе торак-коммуналь хуҗалыгы өлкәсендәге проблемалар һәм бакчачылык хәрәкәтен үстерү турында ике “түгәрәк өстәл” утырышы үткәргән. Фракция җитәкчесе Хафиз Миргалимов билгеләп үткәнчә, бакчачылык мәсьәләләре буенча барлык проблемалы урыннар гомумиләштерелеп, Дәүләт Советы Рәисе һәм республика Премьер-министрына тәкъдим ителгән. Ул шулай ук муниципалитетларда бакчачылар конференциясен үткәрү турында карар кабул ителүе, ә сентябрьдә гомумреспублика съездын уздыру планлаштырылуы хакында хәбәр итте. Хафиз Миргалимов әлеге эш нәтиҗәләре буенча тиешле закон проекты әзерләнәчәген дә искәртеп үтте. 

Беренче яртыеллыкта фракциянең 6 утырышы үткәрелгән, 3 сәяси белдерү әзерләнгән, 400 дән артык мөрәҗәгать юлланган. 

Моннан тыш, бүген Хафиз Миргалимов Татарстан Хөкүмәте тарафыннан кертелгән, гражданнарның торакка булган хокукларын яклауны тәэмин итү турындагы закон проектын шәрехләде. “Әлеге документ – торак-коммуналь хезмәтләрне кулланучыны яклау мәсьәләләрендә алга таба зур адым, - диде фракция җитәкчесе. – Минем карашымча, бу законны кабул итү идарәче компанияләр эшчәнлегенә ачыклык кертергә тиеш”. 

	
	              Чыгышлар, белдерүләр һәм мөрәҗәгатьләр 


Татарстан Республикасы Дәүләт Советы Рәисе 
Ф.Х. Мөхәммәтшинның Россия көне уңаеннан котлавы

(2011 елның 12 июне)

Хөрмәтле ватандашлар! 12 июньдә күпмилләтле илебез үзенең төп бәйрәмен – Россия көнен – билгеләп үтә. Әлеге бәйрәм Россия Федерациясенең бәйрәм һәм истәлекле көннәр арасында хаклы рәвештә иң әһәмиятле урынны алып тора. Әлеге көн  демократия, кеше хокукы һәм гражданлык иреге принципларына, халкыбызның милләтара дуслыгы һәм патриотизм идеяләренә нигезләнгән  яңа Россия дәүләтчелегенең үсешен гәүдәләндерә.  Бу бәйрәм   Ватанын яраткан, Россиянең азатлыгы, бөеклеге һәм иминлеге хакына гасырлардан килгән гомумхалык  бердәмлеге традицияләрен кадерләп саклаган барлык кешеләр өчен дә кадерле. 
Россия Федерациясе күпмилләтле, талантлы, хезмәт сөючән, ватанпәрвар  халкы белән көчле. Россияне үзенең уртак йорты дип санаучы халыкларның күптөрлелеге, милли мәдәниятләр гармониясе һәм үзара уңайлы йогынтысы, тарихи традицияләргә тугрылык, гаҗәеп бай рухи һәм интеллектуаль  куәт, җаваплылыкны үзеңә алган килеш, ирекле фикерләү һәм иҗат итү сәләте – алга таба тотрыклы һәм тайпылышсыз баруның чын нигезе менә шулар.   
Татарстан Республикасы Россия Федерациясе халыкларының бердәм гаиләсендә ныклы рәвештә  үсеш юлыннан бара. Безнең уңышлар күз алдында. Агымдагы елның беренче яртысы йомгаклары гомуми икътисадый хәлнең яхшыруын раслый. Иң мөһим күрсәткечләр буенча Татарстан Идел буе федераль округында да, ил буенча да әйдәүче урыннарны биләп тора. Федераль һәм республика күләмендәге социаль программалар уңышлы үтәлеп килә. Нефтьчеләр яхшы нәтиҗәләргә иреште: ТАНЕКО комплексының беренче чиратын сафка бастыру нефть химиясе үсешендә чираттагы казаныш һәм федераль үзәк белән нәтиҗәле хезмәттәшлек күрсәткече булды. Республикабыз эзлекле рәвештә ил эчендәге автомобиль төзелеше үзәкләренең берсе статусын яулый бара. Республика икътисадының инновацион кластеры актив формалашып килә. 2013 елгы Бөтендөнья Универсиадасы алдыннан Татарстанның мәдәни-спорт инфраструктурасы интенсив рәвештә үсә. Күп эшләр башкарылды. Безнең казанышлар - рухи бергәлек хисләре һәм Ватан язмышы өчен тарихи җаваплылык тою, аны тагын да заманчарак һәм куәтлерәк итәргә омтылу хисе белән берләшкән миллионлаган татарстанлының фидакарь һәм тырыш хезмәтләре нәтиҗәсе.    

Кадерле татарстанлылар! Сезгә һәм якыннарыгызга иминлек, бәхет һәм уртак йортыбызның – Татарстан Республикасының һәм Россия Федерациясенең – киләчәктә дә алгарышы һәм чәчәк атуы хакына яңа казанышлар телим. 
“Кешеләргә ярдәм итеп” (На выручку жильцам). 
ТР Дәүләт Советы Рәисе Фәрит Мөхәммәтшинның “Российская газетасы”на биргән әңгәмәсе. 2011 елның 16 июне, 128 нче сан (5504). 
ТР Дәүләт Советы Рәисе Фәрит Мөхәммәтшин “Российская газета”ның Казандагы филиалына “Эшлекле иртәнге аш”ка килде.
Ни өчен республиканың тынлык турындагы законы тирәсендә шул кадәр тавыш чыкты? Депутатлар торак-коммуналь хуҗалык өлкәсендәге пробелмаларны ничек итеп хәл итәргә җыена?  
Без бу хактагы сорауларны ТР Дәүләт Советы Рәисе Фәрит Мөхәммәтшинга бирдек. 


      Российская газета | Фәрит Хәйруллович, сезне депутат булып туган дип әйтәләр? Ә балачакта сез кем булырга хыялланган идегез? 

     Фәрит Мөхәммәтшин | Депутат булырга хыялланмадым да (көлә). Парламентарийларның кем икәнлеген дә, аларның ни белән шөгыльләнгәнен дә күз алдына китерми идем. Хәрби булырга иде исәбем. Бәлки бу кешеләр бик тәртипле, җыйнак һәм ярдәмчел кешеләр булгангадыр. Мин кечкенә вакытта Рус Акташы авылына безнең урамга армиядән майор кайтты. Менә без – бөтен малай-шалай аның артыннан җыелышып чаба идек. Ул төз гәүдәле, матур кеше иде һәм безгә бик бәхетле, тәэмин ителгән һәм уңышка ирешкән кеше кебек тоела иде. Без барыбыз да аңа охшарга тырыша идек. Мин балачагында космонавт, депутат булырга теләгән малайлардан түгел ... Әмма тормыш үзенчә хәл итте.
РГ | Республикада яшәүчеләр парламентарийларга еш мөрәҗәгать итәме? 


    Фәрит Мөхәммәтшин | Еш. Узган елда гына Дәүләт Советына 3933 хат килде, 529 кеше шәхсән кабул ителде. Бу елның 3 аенда безгә меңнән артык кеше мөрәҗәгать итте. Миңа калса,  бу халыкның сайланып куела торган хакимияткә карата ышанычы артуын төгәл күрсәтә. Әгәр кешеләр парламентка килә икән, димәк, алар монда үзләренә ярдәм итәчәкләренә, теге яки бу проблеманы хәл итүдә ярдәм күрсәтүебезгә ышана.  
Моннан тыш, республикада өч елга якын РФ Президенты Дмитрий Медведев һәм “Бердәм Россия” партиясе рәисе булган РФ премьер-министры Владимир Путинның кабул итү бүлмәләре эшли. Бу вакыт эчендә үзләренең проблемаларын хәл итүдә ун меңләгән татарстанлы реаль ярдәм алды.  

Узган елның җәендә Владимир Путинның кабул итү бүлмәсенә, әнисе Антонина Федоровнаның торак белән бәйле проблемасын (аның йорты янып киткән иде)  хәл итүне сорап,  Александр Фролов мөрәҗәгать итте. Пенсионерка ул чакта туганнарында яшәп тора иде. Тикшерә торгач, аның Бөек Ватан сугышы ветеранының тол хатыны булуы һәм махсус программа буенча фатир ала алуы ачыкланды.  Димәк, ул үзенең хокукларын гына белмәгән. Сүз уңаеннан теге яки бу мәсьәләне уңай хәл итү өчен, аңлау һәм юридик консультация генә кирәк икәнлеген әйтү зарур. 

Хәзер югары технологияләр гасырында кабул итү бүлмәсенә язылырга һәм берничә километрга “дөреслек эзләп” барырга кирәк түгел. Республиканың теләсә кайсы министрлыгы яки ведомствосы, Дәүләт Советы сайтына кереп, мөрәҗәгатеңне калдырырга була. Ул җавапсыз калмаячак. Мин көн саен шәхси битемне, твиттердагы сәхифәмне ачып карыйм, үзем турында яңа әйберләр, шул исәптән бик үк күңелле булмаганнарын да беләм. Әмма бу тормыш. Аны эш урыннан бирелгән автомобиль тәрәзәсе аша гына белмәвең яхшырак. 


       РГ | Парламентка кемнәр - зур шәһәрләрдә яшәүчеләрме, әллә инде авылдагылар ешрак мөрәҗәгать итәме? 

       Фәрит Мөхәммәтшин | Почтада шәһәрлеләрдән кергән мөрәҗәгатьләр, әлбәттә, күбрәк. Шул ук вакытта муниципалитетлардан да үтенечләр һәм тәкъдимнәр аз керми. Узган елда безне бигрәк тә Биектау районы шаккатырды. ТР Президенты исеменә килгән 1700 хатның 205е бу муниципаль районнан булып чыккан. Дәүләт Советына килгән мөрәҗәгатьләр саны да 60 процентка артты. Вәзгыятьне аңлап эш йөртә башладылар. Моның өчен Дәүләт корылышы һәм җирле үзидарә комитетында эшче төркем оештырдык, күчмә утырыш уздырдык. Җитди хокук бозулар ачыкланмады. Бары тик яңа җитәкчелек килү белән, кешеләрдә сораулар туган, алар район башлыгының мөмкинлекләренә ышанып бетмәгән. 

Муниципаль дәрәҗәдә  күп нәрсә финанслауга барып тоташа. Җирле үзиадрә органнарына вәкаләтләр аз бирелмәгән, әмма аларны тормышка ашыру өчен, акча җитеп бетми. Әмма бу мәсьәләне республика дәрәҗәсендә хәл итеп булмый .... 
РГ | Бу очракта ни эшләргә соң? 
Фәрит Мөхәммәтшин | Федераль үзәккә инициативалар белән чыгарга кирәк. Моннан берничә ел элек үзара бәйләнешләрнең яңа форматын уйлап таптык: без, федераль дәрәҗәдә республика мәнфәгатьләрен яклап чыгыш ясар өчен, Татарстаннан Дәүләт Думасына сайланган депутатлар, республиканың профиль министрлыклары һәм ведостволары катнашында эшче төркемнәре оештырабыз.  Узган елда гына уртак тырышлык белән республикага 63 млрд. сум акча җәлеп итәргә мөмкин булды. Тирә-ягыгызга карасагыз безнең тырышлык нәтиҗәләрен: Универсиада объектларын, юл төене чишелешләрен, метро станцияләрен, капиталь ремонтланган торак йортларны күрерсез… Без Татарстанның барлык программаларда һәм проектларда мөмкин кадәр катнашуы яклы.  Федераль үзәктән килә торган финанслау артында республика предприятиеләре өчен заказлар, эш урыннары, салым кертемнәре һәм социаль тотрыклылык тора.  
РГ | Редакциягә килгән хатларга караганда, хәзерге вакытта республика халкын торак-коммуналь хуҗалык өлкәсендәге вәзгыять бик борчый.  Бу проблема ни өчен кискенләште һәм республика парламентарийлары, аны хәл итәр өчен, ни эшләргә җыена? 
Фәрит Мөхәммәтшин | Торак-коммуналь  хуҗалык өлкәсендәге реформа без теләгәнчә үк барып чыкмады. Идарәче компанияләр һәм торак милекчеләр ширкәтләрен оештыру гражданнарны күпфатирлы йортлар белән идарә итүгә ярдәм итәр дип уйланган иде. Торак-коммуналь  хуҗалык өлкәсендәге реформаның төп идеясенең тормышка ашмавын танырга кирәк. Кызганычка каршы, халык бу мәсьәләдә хакимиятнең партнеры була алмады. 

Әмма төп бәла шунда: кешеләр торак-коммуналь хезмәтләр өчен вакытында түләп баралар, ә кайбер идарәче компанияләр хезмәтләр белән тәэмин итеп торучылар белән исәп-хисапны вакытында ясамый. Нәтиҗәдә миллионлаган сум бурыч җыелды. Хезмәт күрсәтүчеләр су, җылылык һәм электр энергиясен бирми башлады. Шул исәптән законнарны үтәп яшәүчеләрнең фатирларына да. Бу халыкта канәгатьсезлек уята һәм без, хакимиятнең законнар чыгаручы  тармагы, моны күрми кала алмыйбыз.

Дәүләт Советы депутатлары берничә тапкыр федераль законнарга төзәтмәләр кертергә тәкъдим итте – безгә колак салмадылар.  “Түгәрәк өстәл” утырышы уздырдык, мин республика президентына язма рәвештә торак-коммуналь хезмәтләр күрсәтү өлкәсендә мәсьәләләрнең кискенләшә баруы хакында җиткердем. Тиздән Рөстәм Миңнеханов кушуы буенча республика вице-премьеры Равил Моратов җитәкчелегендә ведомствоара комиссия төзелде һәм без бу бу проблеманы бергәләп өйрәнергә тотындык. Дәүләт Советы соңгы утырышта торак-коммуналь хуҗалык өлкәсендәге вәзгыятьне яхшыртуга юнәлтелгән өч закон проектын беренче укылышта кабул итте. 
Фикер алышуга парламентка узмаган партияләр җәлеп ителде. Без аларның фикерләрен тыңладык, тәкъдимнәрен исәпкә алдык.  Июльдә әлеге закон проектларын икенче укылышта карыйбыз. Миңа калса, алар йортлар белән идарә итүдә үтәкүренмәлелеккә ирешергә ярдәм итәчәк. Аерым алганда, халыктан җыелган акча казначылык структуралары аша узачак. Кешеләр фатир өчен түләүләр кертүгә, казначылык аны ике-өч көн эчендә автомат рәвештә хезмәт күрсәтүчеләргә күчерә. Шулай итеп, идарәче компанияләрнең акчаларны “әйләндерергә” мөмкинлеге калмый. 
РГ | Иң мөһиме – бу законнар үтәлсен. Менә депутатлар “тынлык турындагы” законны кабул итте. Әмма Универсиада уңаеннан бөтен Казан буенча сибелгән төзелешләрне туктатып булмый бит...  
Фәрит Мөхәммәтшин | Без дә аны бик җиңел закон дип уйлаган идек. Тавышланырга ярамый торган вакытны билгеләп куясың да, шуның белән эш бетте кебек. Ә закон проектын эшли башлагач, махсус каралырга тиешле, көнкүреш белән бәйле сораулар белән очраштык. Мәсәлән, ишегалдында чүпне иртәнге сәгать алтыда түгел, ә биштә чыгаралар. Нишләргә? Җыештырмаскамы?  

Ә төзелешләр белән ни эшләргә? Универсиада алдыннан төзүчеләр өч смена эшләргә мәҗбүр. Моннан чыгу юлын таптык. Төзүчеләр тавыш чыгара торган эшләрне көндез эшли, ө төннәрен свай какмый.  Тәртип урнаша башлады. Бу елда гына судлар, төнлә гражданнарның тынычлыгын бозган өчен, 1170 кешегә 600 мең сумлык штраф салынды. 

РГ | Республика парламенты законнарның үтәлешенә күзәтчелек итәме? Алар, вакыт үтү белән, искерә бит.    
Фәрит Мөхәммәтшин |Законнарның үтәлешен төрле инстанцияләр, шул исәптән Татарстан прокуратурасы да контрольдә тота. Парламент та үз өлешен кертә. Узган чакырылыш ахырында без гамәлдәге законнарны тикшерү өчен махсус комиссия төзедек. Дәүләт Советы тарафыннан соңгы 15 ел эчендә кабул ителгән өч йөз законга анализ ясалды. Аларның бүгенге көнгә ярашлылыгы, нинди үзгәрешләр кертергә кирәклеге каралды. Кайбер очракларда без законның үтәлгәнлеге турында махсус карар да кабул иттек. Бу эш даими алып барыла.  Күптән түгел генә без Яшел Үзәндә узган күчмә утырышта җирле үзидарә турындагы законның үтәлешен карадык.  


     РГ | ТР Хөкүмәтендә ел саен министрлык һәм ведомстволар, аларның җитәкчеләре эшчәнлегенең ни дәрәҗәдә нәтиҗәле булуын бәяләү традициясе бар. Сезнең фикерегезчә, парламентарийларның эшен бәяләүдә төп критерий нәрсә булырга тиеш? 

Фәрит Мөхәммәтшин | Депутатлар эшчәнлегенең нәтиҗәлелеген бәяләү бик авыр.   Критерий итеп нәрсәне алырга? Аларның утырышларга йөрүенме, әллә ничә чыгыш ясавын һәм сайлаучылар белән эшләвенме? Кайбер депутат биш ел эчендә парламентта бер тапкыр да чыгыш ясамаска мөмкин. Әмма аңа җитди дәгъва белдерә алмыйм, чөнки аның өчен сайлаучылар “үлеп тора”. Ул үз районында ярдәм итә, күп кешеләрнең проблемаларын хәл итәргә булыша, диләр. Бу депутат нәтиҗәле эшләми дип әйтергә минем бернинди мораль хокукым да юк. Үз депутатларын сайлаулардан соң бер тапкыр да күрмәгән сайлаучылар да бар.  Мондый мөрәҗәгатьләрне Этика комиссиясенә юллыйбыз. Әлеге мәсьәлә партия фракцияләрендә дә контрольдә. 
Әңгәмәне Ольга Кондрева үткәрде, Казан.  

	
	                    Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
“Татарстан Республикасында адреслы социаль ярдәм күрсәтү турында” Татарстан Республикасы Законының 9 статьясына үзгәрешләр кертү хакында”  (ТР Дәүләт Советының Социаль сәясәт комитеты тарафыннан 2 июньдә кертелде); 
“Аерым муниципаль берәмлекләрнең территорияләре чикләрен үзгәртү һәм “Казан шәһәр округы муниципаль берәмлеге чикләре һәм статусы турында” һәм "Биектау муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законнарына үзгәрешләр кертү хакында” (Питрәч муниципаль районы Советы тарафыннан 7 июньдә кертелде);
“Татарстан Республикасы Хисап палатасы турында” Татарстан Республикасы Законына үзгәрешләр кертү хакында” (ТР Дәүләт Советы депутаты М.Ә.Гаделшин тарафыннан кертелде);
“Татарстан Республикасының Чистай районы һәм Чистай  шәһәре буенча җәмәгать судьялары суд участоклары чикләре турында”  (ТР Министрлар Кабинеты тарафыннан 20 июньдә кертелде); 
“Аерым муниципаль берәмлекләрнең территорияләре чикләрен үзгәртү һәм "Арча муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында” (Арча муниципаль районы Советы тарафыннан 20 июньдә кертелде);
“Татарстан Республикасы Әлмәт районы һәм Әлмәт шәһәре буенча Татарстан Республикасы җәмәгать судьяларының суд участоклары чикләре турында” (ТР Министрлар Кабинеты тарафыннан 21 июньдә кертелде); 
 “Татарстан Республикасының Түбән Кама районы һәм Түбән Кама шәһәре буенча җәмәгать судьялары суд участоклары чикләре турында”  (ТР Министрлар Кабинеты тарафыннан 21 июньдә кертелде);
“Татарстан Республикасында инвестиция салым кредиты турында” (ТР Министрлар Кабинеты тарафыннан 23 июньдә кертелде); 
“Гражданнарга социаль наем килешүләре буенча Татарстан Республикасы дәүләт торак фонды һәм муниципаль торак  фонды  торак йортларын бирү өлкәсендәге хокукларын тормышка ашыру турында” Татарстан Республикасы Законына өстәмәләр кертү хакында” (ТР Министрлар Кабинеты тарафыннан 24 июньдә кертелде);
"Татарстан Республикасы Дәүләт Советы депутаты статусы турында" Татарстан Республикасы Законына үзгәрешләр кертү хакында" (ТР Дәүләт Советы депутатлары В.Н. Липужина, Х.Г. Миргалимов,  Г.Н. Глушков, В.П. Кондратов тарафыннан 24 июньдә кертелде);
"Салым түләүчеләрнең аерым категорияләре өчен оешмалар табышына салым буенча салым ставкасы билгеләү турында" Татарстан Республикасы Законының 1 статьясына үзгәреш кертү хакында" (ТР Министрлар Кабинеты тарафыннан 24 июньдә кертелде);
"Оешмалар мөлкәтенә салым турында" Татарстан Республикасы Законының 3 һәм 5 статьяларына үзгәрешләр кертү хакында"  (ТР Министрлар Кабинеты тарафыннан 24 июньдә кертелде);
"Татарстан Республикасында җирле үзидарә турында" Татарстан Республикасы Законына үзгәрешләр кертү хакында" (ТР Дәүләт Советы депутатлары В.Н. Липужина, Г.Н. Глушков, В.Н. Бударин  тарафыннан 24 июньдә кертелде);
"2011 елга, 2012 һәм 2013 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында" (ТР Президенты Р.Н.Миңнеханов тарафыннан 27 июньдә кертелде);
"Татарстан Республикасында янгыннан ирекле саклау турында" (ТР Министрлар Кабинеты тарафыннан 27 июньдә кертелде);
"Татарстан Республикасында ветеринария эше турында" Татарстан Республикасы Законына үзгәрешләр кертү хакында" (ТР Дәүләт Советы депутаты В.П. Васильев тарафыннан  27 июньдә кертелде);
"Татарстан Республикасы Җир кодексына үзгәрешләр кертү турында" (ТР Дәүләт Советы депутатлары В.П. Васильев, И.М. Сафиуллин тарафыннан 27 июньдә кертелде);
"Татарстан Республикасы муниципаль районнарының һәм шәһәр округларының җирле үзидарә органнарына күпфатирлы йортларны һәм (яисә) күчемсез мөлкәтнең бүтән объектларын өлешле төзү өлкәсендә дәүләт тикшереп торуын һәм күзәтчелеген гамәлгә ашыру буенча Татарстан Республикасы дәүләт вәкаләтләрен бирү турында" Татарстан Республикасы Законына үзгәрешләр кертү хакында" (ТР Министрлар Кабинеты тарафыннан 27 июньдә кертелде);
"Татарстан Республикасы җәмәгать судьялары турында" Татарстан Республикасы Законына үзгәрешләр кертү хакында" (ТР Министрлар Кабинеты тарафыннан 28 июньдә кертелде);
"Татарстан Республикасы Зеленодольск районы һәм Зеленодольск шәһәре буенча Татарстан Республикасы җәмәгать судьяларының суд участоклары чикләре турында" (ТР Министрлар Кабинеты тарафыннан 28 июньдә кертелде);
“Татарстан Республикасы муниципаль норматив хокук актлары регистры турында” Татарстан Республикасы Законына үзгәрешләр кертү хакында”  (ТР Министрлар Кабинеты тарафыннан 28 июньдә кертелде);
“Латин графикасы нигезендә татар алфавитын торгызу турында”  Татарстан Республикасы Законына үзгәрешләр кертү хакында” (ТР Дәүләт Советының Мәдәният, фән, мәгариф һәм милли мәсьәләләр комитеты тарафыннан 30 июньдә кертелде);
  ҮЗ КӨЧЕНӘ КЕРДЕ:

Татарстан Республикасы Законнары
      "Татарстан Республикасы Казан шәһәре буенча Татарстан Республикасы җәмәгать судьяларының суд участоклары чикләре турында" (09.06.2011 кабул ителде, “Республика Татарстан” газетасында - 17.06.2011,  “Ватаным Татарстан” газетасында 18.06.2011 басылды);
     "Татарстан Республикасы Арча районы буенча Татарстан Республикасы җәмәгать судьяларының суд участоклары чикләре турында" (09.06.2011 кабул ителде, “Республика Татарстан” газетасында - 17.06.2011,  “Ватаным Татарстан” газетасында 18.06.2011 басылды);
     “Татарстан Республикасының Административ хокук бозулар турындагы кодексының 3.6 статьясына үзгәрешләр кертү хакында” (09.06.2011 кабул ителде, “Республика Татарстан” газетасында – 21.06.2011,  “Ватаным Татарстан” газетасында 22.06.2011 басылды);
    “Татарстан Республикасының Административ хокук бозулар турындагы кодексына үзгәрешләр кертү хакында” (09.06.2011 кабул ителде, “Республика Татарстан” газетасында – 21.06.2011,  “Ватаным Татарстан” газетасында 22.06.2011 басылды);
      "2010 елгы Татарстан Республикасы бюджеты үтәлеше турында" (09.06.2011 кабул ителде, “Республика Татарстан” һәм “Ватаным Татарстан” газеталарында 28.06.2011 басылды);
      "2010 елгы Татарстан Республикасы Мәҗбүри медицина иминияте фонды бюджеты үтәлеше турында" (09.06.2011 кабул ителде, “Республика Татарстан” һәм “Ватаным Татарстан” газеталарында 28.06.2011 басылды).

ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге һәм “Татар-информ” мәгълүмат агентлыгының уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Ольга БЛАГОДАРОВА, Чулпан ӘХМӘТОВА, Җәүдәт ЮНЫСОВ,  Руслан МӨХӘММӘТШИН. 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 

Телефоннары: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

